
КИРИШ

Марказий Осиё IX-X1I асрларда маданий юксалиш -  
Уйғониш даврини уз бошидан кечирди ва бутун мусулмон 
Шарқида, жаҳонда янги маданий қадриятларни яратиш жиҳатдан 
катта ютуқларга эришди. Бу оламшумул жараённинг энг муҳим 
томонларидан бири -  дунёвий ва диний илмлар баробар ривож 
топди, маънавий жиҳатдан бир-бирини тўлдирди ва бойитди. Ма­
тематика, астрономия, кимё, табобат, доришунослик, тарих, тил- 
шунослик, фалсафа каби фанлар билан бир қаторда калом, фиқҳ, 
тафсир каби диний-илоҳий илмлар ҳам ривож топди. Бу даврда 
Ўрта Осиёда тасаввуф ҳам шаклланди ва тез тараққий этди.

Тасаввуф хам диний илм, ҳам эътикод сифатида янги 
йўналишларни вужудга келтирди. Хожагон-накдпбандия, яссавия, 
кубравия тариқатлари Ўрта Осиёда шаклланиб, бошқа мусулмон 
ўлкаларига ҳам тарқалди, ривожланди.

Хожагон-нақшбандия тариқати тасаввуфнинг энг ҳаётта 
яқин, дунёвийликни ўзида сингдирган, инсоннинг жамоа бўлиб 
яшаши, меқнат жараёни учун зарурий бўлган реал хислатларни 
ифодалашга интилган йўналишларидандир. Ш у йўналиш -  та- 
риқатнинг шаклланиши ва Марказий Осиёда танилиши Абдухо- 
лиқ Ғиждувоний (1103-1179) таълимоти билан боғликдир. Сўнг бу 
йўналиш нақшбандия деб аталиб (Баҳоуддин Нақшбанд номи би­
лан боғланади -  XIV аср), Ўрта Осиёдан ташқари бошқа қатор 
ўлкаларга ҳам тарқалди. Бугунги кунда хожагон-нақшбандия та- 
риқатининг асосчиси Абдухолиқ Ғиждувонийнинг фалсафий- 
илоҳий меросини ўрганиш жуда катта аҳамиятга эга. Чунки унда 
илм-маърифат, олий ахлоқ, маънавий юксалишга интилиш 
ғоялари теран ифодаланган. Ўзбекистон Республикаси Вазирлар 
Маҳкамасининг “Абдухолиқ Ғиждувоний таваллудининг 900 йил- 
лигини нишонлаш тўғрисида”ги қарори унинг меросини ҳар то- 
монлама ўрганишга қаратилгандир. Такдим этилаётган ушбу те- 
зислар ҳам Абдухолиқ Ғиждувонийдек тариқат асосчиси ва алло- 
ма фаолияти ҳамда меросини тадқиқ этишда муҳим қадамлардан 
бири бўлади, деган умиддамиз.

3



М .М. Хайруллаев (Ташкент)

IX-XII АСРЛАРДА МАРКАЗИЙ ОСИЁДА МАДАНИЙ 
ЮКСАЛИШ: ДУНЁВИЙ ВА ДИНИЙ ИЛМЛАР

I. IX-XH асрлар Марказий Осиё тарихида ниҳоятда муҳим 
аҳамиятга эга бўлган катта ўзгаришлар даври -  илк уйғониш дав- 
ри бўлиб, сўнгги ривожланишда ўчмас из қолдирди. Янги дин -  
исломга асосланган араб халифалиги томонидан У рта Осиё босиб 
олинди, ислом аста-секин ҳукмрон мафкурага айланиб, маънави- 
ятга катта таъсир кўрсата бошлади. Яқин ва Ўрта Ш арқ мамла- 
катлари билан иқтисодий-мзданий алоқалар кучая борди. Марка­
зий Осиёда IX аср ўрталаридан бошлаб мустақиллик учун кураш 
кучайди, халифаликдан озод бўлиб, мустақил давлатлар вужудга 
к ела бошлади. Сомонийлар, Хоразмшохдар, Қорахонийлар, Ғаз- 
навийлар, Салжуқийлар давлати вужудга келиб, маълум давр ҳукм 
сурди.

II. Янги маданий қадриятлар шакллана бошлади, араб, 
форс, туркий тиллардан, янги ёзувдан кенг фойд алан ила бошлан- 
ди. Хива, Шош, Бухоро, Самарканд, Термиз каби шахдрлар, ма­
даний марказлар ривож топди. Илм-фан тараққий этди. Юнон, 
ҳинд илмий мероси, қадимги асарларнинг арабча таржималари 
кенг тарқалди. Бағдоддаги илмий марказ (ЕХ аср) муҳим аҳамият- 
га эга бўлди. Марказий Осиёда IX-XH асрларда Хоразмда, Ур- 
ганчда, Бухорода (X аср). Самарқандда (XII аср) илмий марказлар 
вужудга келди.

III. Ислом хам маданий ривожланиш таъсирида назарий ва 
амалий жиҳатдан мустаҳкамлана борди. Араб халифалигининг 
парчаланиши, кенг худудда турли маънавий анъаналарнинг таъси- 
ри натижасида ислом ичида турли оқимлар хам вужудга келабор- 
ди. Қадимдан маълум дунёвий илмлар билан бир қаторда янги 
диний-ислом илмлари шаклланди. Бу даврда кенг ўрганилган 
қадимги юнон илмий-фалсафий мероси, юнон мугафаккирлари 
Платон (Афлотун), Сократ (Суқрот), Гален (Жолинус), Аристо­
тель (Арасту) кабиларнинг асарлари ислом ва шаклланиб келаёт- 
ган ислом илмларига хам таъсир кўрсатмай қолмас эди. Дунёвий 
илм вакиллари диний илмлардан хабардор бўлганидек, диний 
илмларнинг йирик вакиллари хам дунёвий илмлар, кддимги юнон 
илмий меросидан озми-кўпми хабардор бўлганлиги шубхасиздир. 
Чунки бу илмлар ушбу даврда юксалаётган ягона уйгониш мада- 
ниятининг ўзаро боғлиқ ажралмас томонларини ташкил этар эди.

IX-X асрларда илмлар таснифига бағишланган асарларда 
(Форобий, Абу Аббос Хоразмий в.б.) илмлар иккига -  қадимий- 
дунёвий ва янги ислом илмларига бўлиниб талқин этила бошлан- 
ди. Қадимий-дунёвий илмлар юнонлардан ўтган дунёвий илмлар 
фалсафа, аник,, табиий, гуманитар илмлардан иборат бўлиб, янги 
ислом илмлари сифатида исломнинг назарий масалалари, манба- 
лари, хуқуқий томонлари кабилар талқин этилар эди. Дунёвий 
илмлар соҳасида Хоразмий, Фаргоний, Форобий, Ибн Сино, Бе- 
руний, Журжоний, Чағминий каби олимлар машҳур бўлдилар.

IV. Диний илмлар ҳам дунёвий илмлар билан ёнма-ён ри­
вож топди. Калом, ҳадис, фиқҳ, тафсир, тасаввуф уларнинг асо- 
сийларидир. Бу соҳада ҳам Марказий Осиё Бухорий, Термизий, 
Мотуридий, Марғиноний, Замахшарий каби машҳур алломаларни 
олга сурди, улар ўз юртини машҳур этдилар. Тасаввуф ҳам ривож 
топди. Ғиждувоний, Яссавий, Кубролар машҳур мутасаввифлар- 
дандир.

Дунёвий илмлар ҳам, диний илмлар хам бу давр маънавия- 
ти — Уйгониш даври маданиятининг узвий қисмини ташкил этиб, 
Уйгониш гоялари -  инсонпарварлик, инсоннинг илм-маърифат, 
хақиқат, маънавий, ахлоқий камолотга, фозил жамоага интилиш- 
дек масалаларни ўрганишга хизмат қилди. Бу даврда Марказий 
Осиёда вужудга келган тасаввуфий оқимлар, уларнинг машхур 
вакиллари таълимотлари, гояларини уйгониш даври маънавияти- 
нинг умумий мазмуни ва асосий мақсадларини назарга олган 
холда бахоламоқ даркордир.

Абдухолиқ Ғиждувоний шундай оқим-таълимотларнинг энг 
йириги бўлмиш хожагон-нақшбандия оқимининг илк асосчилари- 
дандир.

О. Усмонов (Тошкент) 

АБДУХОЛИҚ ҒИЖДУВОНИЙ ВА ХОЖАГОН ТАРИҚАТИ

1. Маънавият ва маданият тарихимиздаги улкан, бир бутун, 
оламшумул тасаввуфий тариқат хисобланган хожагон (нақшбан- 
дия) тариқатини икки қисмга (Нақшбандгача ва Нақшбанддан 
кейинги даврларга) бўлиб ўрганиб бўлмайди. «Нақшбандия»ни 
«Хожагон»дан кейин унинг тадрижий давоми, деб караш лозим 
бўлади. Мазкур тариқат Шайх Юсуф Ҳамадоний давридан бош- 
ланган, Хожа Абдухолиқ Ғиждувоний даврида шаклланиб ташкил

топтан ва Шоҳ Нақшбанд даврида ривожлантирилиб, кейинги 
асрларда бутун Ислом дунёсида кенг тарқатилган, хожагон (нақш- 
бандия) номи остида M a u i x y p  бўлган жаҳонтумул тариқатдир.

2. Хожагон тариқатининг маънавият тарихидаги ўрни хақи- 
да гапирганда мазкур тариқат ва таълимотнинг бағоят улкан иж- 
тимоий аҳампяти тўғрисида сўз юритишни лозим топамиз. Маз­
кур тариқат Хожаи Жаҳон (Абдухолиқ Ғиждувоний), унинг шо- 
гирдлари Ревгарий (Мохитобон), Ромитаний (Азизон), Бабой Са- 
мосий, Шох Накднбандлар томонларидан шаклланган ва ривож- 
лантирилган эди. Айниқса, Нақшбанддан кейинги учинчи бўган- 
даги улуғ машойих Хожа Ахрор В алий даврида (XV асрда) ушбу 
тариқат ва таълимот ўзининг авжи баланд нуқтасига кўтарилди.

3. Хожаи Жахон томонидан айтилган «Халқ оғирини ен- 
гиллатиш лозим, бу муяссар бўлмаганда халол касб-хунар эгал- 
лаб, даст ба кор ва дил ба ёр холатида бўлмоклик амри муқаррар 
турар» жумласида ёки хазрати Ғиждувоний қаламларига мансуб 
«Хилват эшигини очиш, шайхлик эшигани ёпиб, ёр-улфат эши- 
гини очиш» тўғрисидаги машхур шоҳ байтида мазкур тариқат- 
нинг асл мохиятини кўрамиз. Хожа Ориф Ревгарий (Мохитобон), 
Хожа Али Ромитаний (Азизон)ларнинг бир қатор рашхаларида 
(доно панд-насихатларида) хожагон тариқатининг юксак ижтимо- 
ий ахамиятининг ифодаларига дуч келамиз. Хожа Бахоуддин 
Нақшбанднинг фаолиятларида, қимматбахо ва доно хикматларида 
«тарихимиз асоси сухбатдир, сухбатда хайру баракот ва шухратда 
офат» деган калималарида мазкур тариқатнинг улуғ ижтимоий 
аҳамиятини мушохада қиламиз. XIX асрга келиб, Шаркдаги му­
сулмон мамлакатларида Ғарб мустамлакачилигига қарши, зулм ва 
истибдодга қарши авж олиб кетган шиддатли миллий-озодлик 
харакатларида нақшбандийлик байроғининг баланд кўтарилганли- 
гининг сабаблари хам ана шундадир.

4. XV асрга келиб накднбандийлик тариқати ва таълимоти 
Хожа Ахрор В алий фаолиятида ўзининг энг олий нуқтасига кўта- 
ртганлигидан огох бўламиз. «Халқ ғамида ёниб-куймаган юрак 
оддий мол қалбидан қандай фарқ қилиши мумкин? Ундай қалбни 
кесиб олиб итларга ташламоқ даркор» дея ўта жиддий халқона 
фикр айтган Хожа Ахрор маънавий ривожланишга катта таъсир 
кўрсатди.

5. Хожагон (нақшбандия) тариқати ва таълимотининг маъ­
навият тарихидаги ўрни хамда мазкур таълимотнинг юксак ижти­
моий ахамиятлари тўғрисида гапирар эканмиз, мазкур таълимот-

нинг асоси бўлмиш илоҳийлик ва дунёвийлик жиҳатлари ҳақида, 
бу иккила муҳим жиҳатнинг бирлиги ва ажралмаслиги тўғрисида 
алоҳида эслатиб ўтгимиз к ел ад и. Ш унинг учун хам мазкур та- 
риқат ва таълимот ҳар томонлама чуқур ўрганишга, ташвиқ ва 
тарғиб қилишга арзийди, деб ўйлаймиз.

И броҳим Ҳаққул (Ташкент) 

ТАРИҚАТ ВА М АЪРИФАТ ДАРҒАСИ

1. Шўро тузуми даврида юртимиз ва халқимизнинг ўтмиш 
тарихи тўғри ўрганилмагани ва хаққоний ёритилмаганлиги учун 
олис ўтмишда кечган маданий-маънавий хаётнинг барча жихатла- 
рини холис англаш ва бахолаш имкони бўлмаган, албатта. Тасав- 
вуф худди шундай жихатлардандир. Абдухолиқ Ғиждувоний, Ах­
мад Яссавий, Нажмиддин Кубро, Бахоуддин Нақшбанд каби буюк 
аждодларимиз асос солган ирфон йўли, яъни тариқатларга эса биз 
таххир ва шубха кўзи билан қарашимиз мумкин эмас эди. Шу- 
нинг учун анча узоқ мудцат мобайнида тасаввуф бир хурофот ва 
шаккоклик йўли дея талқин қилинганлигига қарамай, мустақил- 
лигимизнинг дастлабки йиллариданоқ тасаввуфни ўрганиш учун 
эрк ва имкон берилди. Бу соҳада анча-мунча ишлар ҳам қилинди. 
Аммо шуни хам билишимиз ва эътироф этишимиз лозимки, та- 
саввуф ва тариқатлар тарихини чуқур тадқиқ қилиб зарур хулоса- 
лар чиқаришда ханузгача қаноатланарли натижаларга эриша ол- 
ганимизча йўқ.

Тасаввуф, баъзи бир кишилар ўйлагандек, маъно-мохияти 
мавхум ва қандайдир мураккаб бир таълимот эмас. Қуруқ зухд ва 
тақводан йироқ бўлган тасаввуф ишқ ва маърифат, вафо ва са- 
доқат, фазилат ва камолот йўли. Мана шу хақиқатлардан узоқ- 
лашганда хеч шак-шубҳа йўқки, тасаввуф ўзининг хаётий ва 
маърифий куч-қувватини бой беради. Буни эсдан чиқармаслик 
керак. Тасаввуф таълимотидан сиёсий мақсад ва ғаразлар учун 
фойдаланиш фақат ўтмиш ходисаси эмас, бундай уринишлар, аф- 
суски, бутун хам учраб турибди. Минг-минглаб кишиларнинг 
фикр ва иродасини биргина сохта шайхга таслим айлаб, шахс 
эрки ва тафаккур озодлигига тамоман қарши бўлган сўфийлик- 
нинг бизга кераги йўқ. Зеро, Абдухолиқ Ғиждувонийнинг мубо- 
рак номлари ва шахсий амаллари билан шаклланган хожагон та- 
риқатининг асосини хам нафсни тарбиялаш, гўзал ахлоқ сохиби

бўлиш, кўнгилни ҳақ ва ҳақиқатга ошно этиш, илм ва маърифат- 
га эришиш ташкил қилади.

П. Хожа Абдухолиқ Ғиждувонийнинг орифона ўгит ва са- 
бокдари асло эскирмайди ва унутилмайди. Оддий одамларнинг 
дарду ташвишларини назарга илмай, узлатда — халкдан ажралиб 
яшаш, сўфийлик хирқасига бино қўйиб, тахминий ёки хаслий 
иддаоларга берилиш, билим ва савияси паст кишиларнинг кўзига 
каромат соҳиби бўлиб кўриниш кабиларни Ғиждувоний ҳазратла- 
ри комиллик эътиқодига қарши ақида деб билганлар. Бу улуғ ва 
беназир зот теран акл, ҳалол меҳнат билан ўтказиладиган содда, 
табиий ва хотиржам ҳаёт тарзини ниҳоятда қадрлаганларки, бунга 
ишонч ҳосил қилмоқ учун Fиждувонийнинг рисолаларини, хусу- 
сан, «Васиятнома», «Мақомоти Юсуф Ҳамадоний» номли асарла- 
рини мутолаа этиш кифоя. Хожаи Жаҳоннинг кўп насиҳатлари, 
жумладан, қунт билан илм ўрганиш, жоҳил ва ақидаиараст 
сўфийлардан йироқ юриш, ҳеч кшщан ҳеч нима тамаъ қилмас- 
лик, ҳар қандай вазиятда ҳам халкда ёрдам қўлини чўзишга чор- 
лашлари ўзининг қиммат ва аҳамиятини ҳеч вақт йўқотмайди. 
Шунинг учун ниҳоятда камтарин, ҳақгўй ва маърифат сардорла- 
ридан бўлган бу буюк пирнинг ҳикматли сўз ва фикрларини 
халқимизнинг илғор вакиллари жамлаб, китоб қилишган, фазилат 
ва комиллигидан баҳс этувчи маноқиблар яратишган.

Ш. Устози Юсуф Ҳамадоний билан учрашиб, унинг диний- 
ирфоний суҳбатларидан баҳра ола бошлаганида Ғиждувоний ҳали 
йигирма бешга ҳам тўлмаган йигит бўлган. Лекин Бухорода 
таҳсил олган йилларидаёқ, у ҳақ ва ҳақиқатга содиклиги, ориф- 
лик салоҳиятининг юксаклиги билан шуҳрат топган эди. Абдухо- 
лиқ Ғиждувоний пирлик мақомини эгаллар экан, Бухорои шариф 
диний илмлар билан бир қаторда тасаввуф илмининг ҳам 
Шаркдаги энг нуфузли марказларидан бири мавқеига эришганди. 
Унинг илк муридлари ва содиқ издошлари Хожа Ориф Ревгарий, 
Хожа Авлиё Кабир, Хожа Аҳмад Сиддиқ сингари авлиёларимиз- 
нинг камолот ва шон-шуҳратларини Ғиждувонийнинг таълим- 
тарбиясисиз тасаввурга ҳам келтириб бўлмайди. Тахминан икки 
аср кейин Хожа Бақоуддин Нақшбанд ҳазратлари айнан Хожа 
Абдухолиқ Ғиждувоний фикр-қарашларини ўзларининг та- 
риқатига асос қилиб олганликлари ҳам тасодифий эмас, албатта. 
Кўп улуғ олим, ориф, мутафаккир ва мутасаввифларнинг Абдухо- 
лиқ Ғиждувоний ҳақида таърифу эътироф сўзлари мусулмон ола- 
мида унинг зўр нуфуз қозонганлигининг ўзига хос тарихий тас-

диғи эрур. Абдураҳмон Жомий, Алишер Навоий каби санъаткор- 
лар томонидан битилган фикр-мулоҳазалар эса, донишманд бобо- 
мизнинг нурли сиймоларини яна ҳам аниқроқ жонлантиради.

Маърифат, ҳақиқат, адолат ва инсонпарварлик истиқболи 
учун умрини бахшида этган комил инсонлар қеч вақт ўлмайдилар 
ва унутилмаидилар. Муқаддас Бухоро заминида туғилиб, камол 
топган ва илму маърифат, ишқу тариқат оламида сўлмас бўстон 
ярата олган Хожа Абдухолиқ Ғиждувоний худди шундай пиру 
комиллардандир.

Ҳ. А лицулов (Ташкент)

АБДУХОЛИҚ ҒИЖДУВОНИЙНИНГ ТАСАВВУФИЙ
ТАЪЛИМОТИДА ИНСОНПАРВАРЛИК ҒОЯЛАРИ

Инсонпарварлик гоялари кишилараро муносабатларда 
қадимдан мавжуд. Яқин-яқин вақтларгача гуманизм Европо ре- 
нессанси билан боғлиқ ҳолда қаралар эди. Уйгониш даври Европо 
мамлакатларида, хусусан, Италия да XIV-XVI асрларда пайдо 
бўлган. Унинг йирик вакиллари Жованни Бокаччо, Галилео Гали­
лей, Жордано Бруно, Рафаэл, Макиавелли ва бошқалардир. Улар 
қомусий илм эгалари бўлиб, инсон шахсини улуғладилар, асарла- 
рида инсонни энг олий қадрият сифатида талқин килдилар. Ле­
кин гуманистик гоялар, инсонпарварлик фақат Европо уйгониш 
даврига хос экан, деган фикр ҳақиқатга асло тўғри келмайди. 
Унинг тарихи узок даврларга бориб тақалади.

Инсонпарварлик деганда, одатда, инсонга муҳаббат, ода- 
мийлик, инсоний қадриятларга ҳурмат, бахт-саодат, адолат, эр- 
кинликка интилиш, маънавий-ахлоқий фазилатларни эгаллаш, 
ватанни, ўзи туғилиб ўсган жойини севиш тушунилади. У янги 
инсоний муносабатлар учун кураш, инсон шахсини юксакликка 
кўтариш, унта эътибор бериш ва ҳоказоларни англатади. Инсон­
парварлик гоялари, айниқса Ш арқ ренессанси деб аталмиш ўрта 
асрда кучли бўлган. IX-XV асрларда Ўрта Осиёда жаҳонга 
машҳур мугафаккирлар Хоразмий, Фаргоний, Форобий, Ибн Си­
но, Беруний, Улуғбек, Навоий, Жомий ва бошқаларнинг илмий ва 
бадиий меросида инсон ва инсонпарварлик масалалари муҳим 
ўринни эгаллайди. Булардан ташқари, ислом дини ва унта асос­
ланган Қуръони Карим ва ҳадисларда, тасаввуф таълимотида 
маънавий-ахлоқий фикрлар, умуминсоний қадриятлар ва инсон­
парварлик гоялари кенг ўрин олган.

Тасаввуф таълимотининг йирик вакили, хожагон та- 
риқатининг асосчиси Абдухолиқ Ғиждувоний ўз асарларида 
маънавий-ахлоқий ва инсонпарварлик гоялари ҳақида фикр юрит- 
ган. У асос солган қонун-қоидалари, хулқ-одоб қоидалари XIV- 
XV асрларда нақшбандийлик таълимоти учун ҳам асосий қоида- 
ларга айланди. Абдухолиқ Ғиждувонии, Али Сафийнинг 
«Рашаҳоти айн ул-ҳаёт» рисоласида айтилишича, илк бор «Дил 
ба ёру даст ба кор», яъни дилинг Аллохда, қўлинг ишда бўлсин, 
деган пурҳикмат шиорни ўртага ташлаган эди. Бу шиор солик 
қалбида доимо Аллоҳни ёд этгани ҳолда, бу дунё ишлари билан 
машғул бўлиш, тинмай меҳнат кллиш, риёзат чекиб, ҳалол йўл 
билан кун кечириш лозимлигини билдиради. Ғиждувоний «Одоби 
тарикат», «Васиятнома», «Мақсад ас-соликин» каби рисолаларида 
инсоннинг бу дунёдаги вазифаси ҳақида сўз юритар экан, унинг 
мақсади охиратда Аллоҳ васлига етишиш учун тайёргарлик 
бўлиши керак, деган фикрни билдиради. Бунинг учун инсон яхши 
хислатларни эгаллаши, касб-ҳунар билан машғул бўлиши, бева- 
бечора ва муҳтожларга ёрдам бериши, заиф ва ногиронларга 
меҳр-шафқатли, саховатли ва қўли очиқ бўлиши зарур.

Абдухолиқ Ғиждувоний соликларни ўз нафсини тийишга, 
меъёрга амал қилишга, кам ухлашга, керагидан ортиқ гапирмас- 
ликка чақирди. «Ейиш ва ичишни камайтир, кам ухла, кам гапир. 
Ейишга эҳтиёж ҳис этмагунча, ема, сабаб ва зарурат бўлмагунча, 
сўз сўзлама. Уйку ғалаба қилмагунча, ухлама!» -  деб таъкидлайди 
мутасаввиф «Васиятнома»да.

Абдухолиқ Fиждувонийнинг эътиборга сазовор фикрларидан 
яна бири шуки, ул зотнинг ёмон одамларга нисбатан ҳам яхши- 
лик қилишга, меҳр-шафқати ва сахийлигини улардан аямасликка 
чақиришдир. Унинг фикрига кўра, агар бирон киши бошқа одам- 
нинг кўнглини оғритган ёки унга озор берган, зарар етказган 
бўлса, зинҳор ундан қасд олиш фикрида бўлмаслик керак. Ак- 
синча, инсон ўзгаларга озор бермасдан, иложи борича хайрли 
ишлар билан машғул бўлгани маъқул. Ғиждувоний бу дунёда фур- 
сатни бой бсрмасликка, кишиларни ҳар бир дақиқадан унумли 
фойдаланишга даъват этди, жамиятга фойда келтирадиган ишлар 
билан шуғулланиш лозимлигини таъкидлади.

Хуллас, Ғиждувонийнинг тасаввуфий қарашларидаги маъна- 
вий-ахлоқий фикрлар ва инсонпарварлик гоялари, бизнинг наза- 
римизча, фуқаролик жамиятини шакллантиришда, ёш авлодни 
тарбиялашда, миллий истикдол ғоясини халққа сингдиршнда 
фойдаси тегиши шубҳасиздир.

Г. Наврузова (Бухоро)

ХОЖАГОН ТАРИҚАТИДА КОМИЛ ИНСОН 
ТАРБИЯСИ МАСАЛАЛАРИ

Хожагон -  Хожаи Жаҳон номи билан машхур бўлган, Бу­
хорои шарифни дунёга танитган етти пирнинг бириггчиси Абду- 
холиқ Ғиждувоний (1103-1179) томонидан асосланган Ўрта Осиё- 
даги илк мумтоз тасаввуфий тариқатлардан биридир. Хожа Ориф 
Ревгарий (Мохитобон) томонидан «Тариқат ахлининг раиси, зоти 
бобаракот»1 сифатида таърифланган Абдухолиқ Ғиждувоний 
хаққа восил бўлиш, рухни камол топтириш ва комил инсон да- 
ражасига юксалишнинг ўзига хос йўлини кашф этди. Хожагон 
тариқати Абдухолиқ Ғиждувоний кўрсатган камолот йўлидир. 
Шунинг учун Абдурахмон Жомий ва Алишер Навоийлар: «Алар- 
нинг равиши тариқатда хужжатдур, барча форуқнинг мақбули- 
дур»2, -  деб таьрифлаганлар.

Хожагонларнинг KOMtm инсонни тарбиялаш йўли мсьёрдаги 
йўлдир. Чунки у шариатга асосланади. Бу йўл доимо шариат ва 
суннатга уйғун, бидъатдан йироқ бўлган. У ҳушёрлик йўли бўлиб, 
«хуш дар дам» рашхасига асосланади. У фанодан бақо холатигача 
инсонни камолотга етаклаш йўлларини кўрсатади.

Хожагонлар тариқати шахс руҳий хусусиятларини инобатга 
олиб, камолот йўлини белгилаган сулукдир. Зероки, бу йўл бо- 
шида Абдухолиқ Ғиждувонийда хуфия зикр бўлса, Махмуд Ан- 
жир Фағнавийдан Амир Кулол давригача хуфия ва жаҳрия зикр 
бирга мавжуд бўлган. Амир Купол жамоасида жахрия зикр бўлса- 
да, аммо Баҳоуддин Нақшбанд хуфия зикр килиш зарурлишни 
асослаган.

Хожагон тариқати соликларни бағрикенглик руҳида тарбия- 
лаган мактабдир. Бағрикенглик Абдухолиқ Ғиждувонийнинг са- 
моъга бўлган муносабатларида, яъни «Инкор хам этмаслик, 
мақбул хам қилмаслик»да намоён бўлган. Шунингдек, бу та- 
риқатда валийлик даражасида юксалган аёлларга тенг хурмат би­
лан муносабатда бўлинган.

Хожагонлар нафс тарбиясига махсус эътибор бериб, нафс 
фано даражасига олиб келишини кўрсатганлар. Уларда банд ал ик

1 Хожа Мухаммад Ориф ар-Ревгарий. Орифнома. кўлсзма. Шахсий кутубхонада 
сакланади. В-12 а.
2 Алишер Навоий. Насойим ул-мухаббат. Т.А.Т. 17-том. -  Т.: 2001. -  Б. 253.

энг олий даража сифатида қаралган. Банда ихтиёри туда равишда 
илоҳий ихтиёр билан уйғун бўлган. Ҳ ақ ризолигига эришиш асо­
сий мақсад хисобланган.

Хожагонлар инсонга барча жисмоний, акдий, нафсоний, 
руҳий қувватларни бошқара олиш, ўз-ўзини англаш ва ўзининг 
микрооламида макрооламни -  илохийликни жойлаштиришнинг 
энг афзал йўлларини топганлар. Қалбда илоҳий файзни тўплаш, 
инсондаги мавжуд заҳираларни очиш ва уларни борлиқни 
гўзаллаштириш каби эзгу ишларга сафарбар этиш учун «Назар 
бар қадам» рашҳаси асосида кўз ва оёқ қувватини жисмонан ва 
маънан тўғри йўналтира олганлар.

Хожагонлар тариқатида бошка тариқатлардан фаркли жис­
моний сайру сафар қилиш маънан, руҳан сафарга айлантирилган. 
«Сафар дар ватан» рашҳаси орқали инсон ўзида бутун макро­
оламни ҳис этиб, ўзидаги тубан, ёмон ахлокларни йўқотиб, гўзал 
илоқий ахлоқ соҳибига айланиши зарурлиги уқтирилган.

Тариқатлардаги инсон камолоти учун зарур бўлган узлат, 
чилла, танҳо, хилватни хожагонлар анжуманда ўтказиш йўлини 
ихтиро этиб, «хилват дар анжуман» рашҳаси асосида зоҳиран 
халқ ва ботинан ҳақ билан бўлиб, хос тариқат ахди билан суҳбат 
йўли ила рухдарини озиклантириб, камол топиш мумкинлигини 
кўрсатдилар. Натижада хожагон йўли дунёвий ва диний бахт- 
саодат йўли, дунё ва охират учун ҳам зарурий йўлга айланди.

Хожагон тариқати инсондаги хотирани тасниф этиб, уни 
шайтоний, нафсоний даражадан поклаб, малаккий ва охирида 
раҳмоний даражасига юксалиш йўлларини ихтиро этиб, «ёдкард», 
«ёддошт» рашҳалари натижасида бунга эришиш мумкинлигини 
кўрсатди. Вақт қадриятига махсус эътибор бериш орқали солик- 
ларга вақтни ўз тасарруфига олиш, вақт ўғлидан вақт отаси да­
ражасига юксалиш йўлини «Ҳуш дар дам» рашҳаси орқали 
кўрсатиб, ҳар он нафасни асраш каби руҳий машқлар билан вақт 
устидан ғолиб бўлиш йўлларини ихтиро этди.

Хожагон тариқати инсонни бутун мавжудотга нур сочувчи, 
зиё таратувчи манзилу маконга айлантира олди. Абдухолиқ 
Ғиждувоний ўнта нур таълимоти орқали инсон қалбида ўнта нур- 
ни мужассам этиш мумкинлигини кўрсатди. Комил инсон 
қалбида иймон, ислом, тавҳид, маърифат, ҳидоят, ёдкард, боз- 
гашт, нигохдошт, ёддошт, шайх нурлари тажаллий этган бўлиб, 
бундай инсон бутун мавжудотга илоҳий ишқ ила мушоҳада, назар, 
муносабат қила оладиган бўлади.

Хожагон тариқати руҳий камолотга эришишнинг мақомлари 
тавба, иродат, зикр, зухд, сабр, ризо, шукр, таваккул ва ҳоллари 
муроқаба, мусоҳаба, муҳаббат, сидқ, таслим, тавфиз, ихлос, му­
шохада, муоина бўлиб, шулар орқали комил инсон даражасига 
етиш мумкин дея, толиби ҳакдарни ҳидоят йўлига бошлаган.

Хожагон таълимоти вахдати вужудга асосланган тааълимот- 
дир. Шунинг учун Ромитаний -  Ҳазрат Азизон айтганки: «Ер 
юзида Хожа Абдухолиқ Ғиждувоний фарзандларидан бири бўлса 
эрди, Мансур (Ҳаллож) харгиз дор остита бормагай эрди»3.

Демак, Абдухолиқ Ғиждувоний асослаган, Ориф Ревгарий, 
Махмуд Анжир Фағнавий, Хожа Али Ромитаний, Мухаммад Бо- 
бои Самосий, Ҳазрат Саид Амир Кулол муршидлик қилган ва 
Бахоуддин Нақшбанд асослаган нақшбандия тариқатининг асосий 
там ал тоши бўлган хожагон тариқати ихтиро этган комил инсон­
ни тарбиялаш йўли ҳозирги кунгача ўз аҳамиятини сақламокда ва 
Кадрлар тайёрлаш миллий дастурини амалга ошириш, баркамол 
инсон тарбияси жараёни учун фойдали ғоя ва амалларни мерос 
сифатида сақламокда.

Н. Сафарова (Навоий)

ХОЖАГОН АХЛОҚИЙ ТАЪЛИМОТИНИНГ 
ФАЛСАФИЙ-ИРФОНИЙ АСОСЛАРИ

Тасаввуф фалсафасига кўра, инсон қарама-қарши икки 
асос -  модда ва рухдан иборат. Шунинг учун унда шу икки асос- 
нинг хусусиятлари мавжуд. Агар моддийлик ғалаба қилса, инсон- 
да хайвонийлик ва агар рух томони устун бўлса, илохийлик ри- 
вожланади. Руҳ жисм кулига айланиб қолмаслиги керак. Аксинча, 
руҳ жисм учун бир восита бўлиб хизмат қилиши керак. Рухлари 
тараққий этган инсонлар аклу заковати, ижодкорлиги, илоҳий 
зеҳнлари билан ажралиб турадилар.

Мутасаввифлар рух ва жисмдан иборат инсонни илохий 
олам билан жисм олами орасидаги чегара деб биладилар ва тонгга 
ўхшатадилар. Тонг тун ва кунни бир-биридан ажратувчи чегара 
бўлгани каби, инсон ҳам моддий олам билан илохий олам 
ўртасидаги чегарадир. Шундай экан, қандай кдпиб, жисм олами 
илохий оламга, инсон жисмийликдан илоҳийликка айланади? Бу­
ни мутасаввифлар жисмнинг фоний бўлиши ва рухнинг мут-

3 Алишер Навоий. Насойим ул-муҳаббат. -  т.а.т. -  17 том. -  254-6.

лақиятга қўшилиши -  васлнинг юз бериши, деб изохлайдилар. 
Уларнинг таъкидлашича, агар инсон руҳи заминий алоқалар, 
жисм қолипидан қугулса, қуш боласи тухумини ёриб чиққандай 
моддий қобиқни ёриб чиқса, муглақ рухд^ қўшилади.

Шу ўринда мушоҳада учун Фаридиддин Аттор бу масалани 
қандай ёритганлигини баён этмоқчимиз. Аттор одамни кўза, 
илоҳийликни дарёга қиёслайди. Кўзани сувга ботирганда, ичи 
сувга тўлгунча қулдураб овоз чиқаради, аммо ичига сув тўлгани- 
дан кейин у овоз чиқармай қўяди, дарёга қўшилиб кетади. Шоир 
бундан қуйидаги хулосани чиқарган: биз аслимиз илоҳга етгунча 
нола қиламиз, илоҳга етгандан сўнг эса, у билан бирлашиб кета- 
миз, ноламиз ҳам тугайди. Бундан ташқари, кўзанинг вужуди 
лойдан, инсоннинг вужуди ҳам шундай: унинг ичи сувга, яъни 
руҳга тўлса, лойдан асар қолмайди. Дарё ичида қалбинг ҳам дарё­
га айланади, қалб кўзи очилади. Хожагон тариқати мугасаввиф- 
лари фикрича, руҳ қалбнинг илоҳий кўзгусидир. Ҳар бир инсонда 
руҳ мавжуд экан, бинобарин, у ўзидаги илоҳий томонини англа- 
ши, унга интилиши зарур. Ўзидаги буюк оламни тушуниши ила у 
ҳақни англаб етади. Шунинг учун «ўзини англаган ҳақни англай- 
ди» дейдилар. Бу ўринда шуни таъкидлаш жоизки, инсон бундай 
юксакликка эришиш учун ўзи ҳам унга интилиши керак. Юкса­
лиш инсоннинг яшаш тарзи, аъмол ва қилмишларига боғлиқ 
бўлади. Маънавий юксалишга интилса, у юқорига томон юксалиб, 
илоҳий оламга етишиш и мумкин.

Ҳ. И слом ий (Таш кент ) 

АБДУХОЛИҚ ҒИЖДУВОНИЙ ТАРИҚАТИНИНГ 
МАРКАЗИЙ ОСИЁГА ЁЙИЛИШИ

Тасаввуф пайдо бўлиш, шаклланиш ва такомиллашиш жа- 
раёнларига, мураккаб тарихга эга бўлган буюк таълимотдир.

У рта асрлар унинг энг такомиллашган даври бўлди. Бу 
даврда тасаввуфнинг Марказий Осиё халклари тарихида тутган 
ўрни алоҳида аҳамият касб этади.

Тасаввуф таълимотида ҳар-хил тариқатлар бўлгани каби, 
хожагон тариқати ҳам майдонга келган эди. Бу тариқат Абдухо- 
лиқ Ғиждувоний фаолияти билан узвий богликдир. Хожагон та- 
риқатининг моҳияти тасаввуф таълимотини илмий ва амалий тад- 
биклар билан, ҳаёти-турмушга боғликлиги билан харатерлидир.

Хожагон тариқати шунчалик кенг минтақага ёйиладики, 
Марказий Осиё, Яқин Шарқ қудупларидан ўтиб, Ҳиндистон ва 
Шарқий Туркистонгача, ҳаттоки Жанубий Африкагача бориб ет- 
ди. Ўзбекистон Республикаси Фанлар академияси Абу Райҳон 
Беруний номидаги Шарқшунослик институти фондида хожагон 
тариқати, сил сил а ва шажаралари тўғрисида ёзилган араб, форсий 
ва туркий китоблар сони минг нусхадан ошади. Диққатга сазо- 
ворлиги шундан иборатки, хожагон тариқати эндигина шаклланиб 
кела бошлаган даврлардан бошлаб у хакда турли-туман рисола ва 
китоблар ёзилган.

О. Бўриев (Ташкент)

ТЕМУРИЙЛАР ДАВРИДАГИ ТАСАВВУФГА ОВД  
МАНБАЛАРДА АБДУХОЛИҚ ҒИЖДУВОНИЙ ТАЪЛИМОТИ

Темурийлар салтанатида Марказий Осиёда илм-фан ва ма- 
даният равнак топди ва бу ҳакда ўша даврдан етиб келган бой 
ёзма меросда етарлича маълумотлар сакланган. Бу ёзма манбалар 
мазмун жиқатдан қар хил: тарихий асарлар, вақф ҳужжатлар, 
ёзишмалар, турли фанлар соҳаларига оид китоблар, тасаввуфга 
оид асарлар, бадиий асарлар ва ҳоказолардан иборат. Тасаввуфга 
оид ёзма манбаларнинг каттагина қисмини машхур тасаввуф на- 
мояндалари ҳаёти ва фаолияти қақида сўзловчи асарлар ташкил 
қилади. Улар маноқиблар (маънавий камолот босқичлари) ёки 
мақомотлар (тасаввуфда маънавий юксалиш манзиллари) шаклида 
ёзилган.

Темурийлар даврида Мовароуннаҳр ва Хуросонда ёзилган 
маноқибларнинг аксарияти нақшбандия таълимотига бағишланган. 
Мазкур манбалар бир қанча муаллифлар томонидан ёзилган ва 
\а р  хил номлар билан аталган. Жумладан куйидагилар: Салоҳ 
ибн Муборак “Анис ат-толибин”; Хожа Мухаммад Порсо (ваф. 
822/1419 й.). “Рисолаи қудсия”, “Мақомоти хожа Алоудин Ат­
тор”, “Тахкикот", “Рисолаи махбубия”, “Силсилаи тариқи хожа­
гон”, “Фасл ул-хитоб”, “Рисолаи кашфия”; Яъқуб Чархий (ваф. 
851/1447 й.). “Рисолаи унсия”, “Силсилаи нақшбандия”, “Рисолаи 
абдолия”; Шахобиддин ибн бинти Амир Ҳамза. “Мақомоти 
Сайид Амир Кулол”; Хожа Убайдуллох Ахрор. “Фақарот ул-ори- 
фин”; Абдурахмон Жомий. “Рисолаи тариқаи хожагон”, “Калимо- 
ти кудсияи хожа Мухаммад Порсо», Алишер Навоий. “Насойим

ул-муҳаббат”; Али Сафий Ҳусайн Воиз Кошифий. “Рашаҳот аин 
ул-ҳаёт” ва ҳоказо.

Мазкур асарларда тасаввуф қақида мулоҳазалар баён этиш 
ва тасаввуф шайхлари ҳаётидан лавҳалар бериш билан бир 
қаторда, Баҳоуддин Нақшбанднинг хаёти, фаолияти, тасаввуфий 
ўгитлари, нақшбандия тариқатининг шаклланиши, ривожланиши, 
мохияти хусусида кўпроқ маълумот акс эттан. Ана шу ма- 
ноқибларда Бахоуддин Нақшбанднинг хаёти, хожагон тариқатига 
муносабати ва уни ривожлантиргани, нақшбандия тариқатининг 
шаклланиши, нақшбандия силсиласи кабилар ҳақида сўз борганда 
Хожа Абдухолиқ Ғиждувоний ва хожагон тариқати таълимоти 
ҳақида хам баён қилинади.

Чунончи, Салох ибн Муборакнинг “Анис ат-толибин” аса- 
рида хожагон силсиласи ҳақида маълумот ёзилган. Хожа Мухам­
мад Порсонинг “Силсилаи тариқи хожагон” асарида хожагон та- 
риқатининг афзаллиги айтилган ва унинг силсиласи Мухаммад 
пайғамбар, ундан Абубакр, ундан кейинги шайхлар (номлари са- 
наб ўтилган), то Абдухолиқ Fиждувонийгача, сўнгра кейинги да- 
вомчилар, то Бахоуддин Нақшбандгача ва ундан кейинги пирлар 
тўғрисида қайд этилган. Унинг “Рисолаи кудсия” асарида эса, 
нақшбандия тариқати силсиласи берилган. У дастлаб Бахоуддин 
Нақшбанддан бошланади, Абдухолиқ Fиждувонийгача давом эта­
ди, сўнгра то Али ибн Абу Толиб ёки Абубакр Сиддиқгача ва 
улардан Мухаммад пайгамбаргача боради. Муаллиф буни “Силси- 
лат аз- захаб” (“Олтин силсила”) деб атаган.

Али Сафий “Рашаҳот айн ул-хаёт” асарида, юқоридагиларга 
қўшимча, хуфия зикри хусусида, унинг Абдухолиқ Ғиждувоний 
томонидан тавсия этганини ёзади. Сўнгра хожагон тариқатидаги 
қоидалар (хуш дар дам, назар бар қадам, сафар дар ватан, хилват 
дар анжуман, ёд кард, боз гашт, ёд дошт) ва уларга кейинчалик 
қўшилган яна учта қоида (вуқуфи замоний, вуқуфи ададий, 
вуқуфи қалбий) хақида таъкидлаб ўтади. Мазкур асарда яна Аб- 
духолиқ Ғиждувоний таълимоти давомчилари ҳам санаб ўтилган: 
Ахмад Сиддик, Хожа Авлиёи Кабир, Хожа Салмон Карминий, 
Хожа Ориф Ревгарий ва шу тартибда то Хожа Бахоуддин 
Нақшбандгача ва ундан кейин хожагон-нақшбандия тариқати 
пирлари то Абдурахмон Жомийгача кўрсатилади.

А. Ўринбоев (Ташкент)

АБДУХОЛИҚ ҒИЖДУВОНИЙ ТАСАВВУФИЙ 
ТАЪЛИМОТИНИНГ ХОЖА AXJPOP В АЛИЙ ВА 

АБДУРАХМОН ЖОМИЙ РУҚЪАЛАРИДА АКС ЭТИШИ

1. Тасаввуфнинг хожагон-нақшбандия сулуки замирида 
мавжуд бўлган мехлатсеварлик, одамийлик, адолатпешалик 
ғоялари XV аср иккинчи ярмига келиб Мовароуннахр ва Хуро­
сонда ўзининг юксак назарий ва амалий ривожини топди. Бунда 
тариқатнинг раҳбари Хожа Убайдуллох Аҳрор ва улуг мутаффа- 
кир адиб Абдураҳмон Жомийларнинг хиссалари катта бўлди.

2. Уз даври ижтимоий, иқтисодий ва маданий хаётига жид­
дий таъсир кўрсатган бу тарихий-маънавий жараён XV ва XVI 
аср бошларида ёзилган бир қанча тасаввуфий-биографик асарлар 
билан бир қаторда тариқат аҳлига мансуб, хусусан, унинг 
рахбарлари Хожа Убайдуллох Ахрор, Абдурахмон Жомийлар то­
монидан темурийлар (Хуросон) давлатининг Ҳирот саройига 
йўлланган хатларида акс этган.

3. Биз бу ўринда Ўзбекистон Фанлар академияси Абу 
Райхон Беруний номидаги Шарқшунослик институти Қўлёзмалар 
хазинасида сакданаётган “Мажмуайи муросалот” ёки унинг тузув- 
чиси номи билан “Навоий альбоми”(мураққаъи) деб номланиб 
келаётган дастхат-автограф руқъалар тўпламини назарда тутаяп- 
миз (қўлёзма рақами -  2178).

4. Альбом Мовароуннахр ва Хуросонда яшаган 16 муал- 
лифнинг 594 дона дастхат руқъаларини ўзида жамлаган. Улардан 
337 донаси Абдурахмон Жомий, 128 донаси Хожа Убайдуллох 
Ахрор қаламига мансуб ва уларнинг имзоларига эга. Қолган хат- 
лар Хожа Аҳрорнинг ўғиллари, куёвлари, муридлари ва, шунин­
гдек, беш нафар Хуросон зиёлилари томонидан ёзилган.

5. Хатларнинг аксари мутафаккир адиб, буюк давлат арбоби 
бўлмиш Алишер Навоийга, Хуросондаги темурийлар давлати 
хукмдори Султон Ҳусайн Бойқарога (1469-1506), қисман эса, 
баъзи бошқа сарой амалдорларига йўлланган. Улар дастхат 
ҳолида бир нусхада Ҳиротдаги “Китобхонайи олий”да сакланган. 
Уларни жамлаб, альбом ш акл ига келтириш Алишер Навоийнинг 
ташаббуси ва буйруги билан амалга оширилганлиги ҳақида адиб- 
нинг ўзи “Насойим ул-муҳаббат”нинг Хожа Ахрор бобида айтиб 
ўтган. Альбомнинг тузилиш йили эса -  1492 йил.

6. Мазмун бўйича хатларни тўрт T ^^iirn бўрнттт tnTiriiw-

а) XV асрнинг иккинчи ярмида Мовароуннахр ва Хуросон 
орасидаги сиёсий муносабатларга дойр хатлар. Булар темурийлар 
давлатининг мазкур икки кисмида хукм сурган хукмдорлар ораси­
даги худудий ва бошқа масалалар хақида;

б) диний-тасаввуфий масалаларга дойр хатлар. Уларда Хожа 
Убайдуллох Ахрорнинг шариат қонун-қоидаларини мустахкам- 
лашга, сиёсий низоларни тинчлик йўли билан хал этишга 
қаратилган насихатлари баён қилинган;

в) Хожа Ахрор ва унинг муридларининг иқтисодий-хўжалик 
сохаларидаги манфаатларини, Самарқанддан Ҳирот орқали 
ўтаётган савдогарларнинг манфаатларини химоя килишга, Хуро­
сонда ер-сув сотиб олишга кўмаклашишга чақирувчи руқъалар;

г) Абдурахмон Жомий ва Хожа Аҳрорнинг, бошқа баьзи 
тариқат ахдларининг илтимосномалари хам аксар руқъаларда ба­
ён этилганки, уларни хам алохида туркумга ажратиш жоиздир. 
Бундай рукъалар давлат амалдорларига иши тушган, адолатсиз- 
ликка учраган кишиларнинг, камбағал дехдонлар, хунармандлар- 
нинг, моддий ёрдамга мухтож мударрислар ва талабаларнинг ил- 
тимосларига биноан ёзилган ва илтимос қилувчининг ўзи орқали 
мухотаб адресатга йўлланган.

7. «Рашахот айн ул-хаёт» номли биографик асар муаллифи 
Фахруддин Али Сафий Хожа Убайдуллох Ахрорнинг Абдухолиқ 
Ғиждувоний тилидан айтилган қуйидаги сўзларини келтиради: 
«Ҳазрати Абдухолиқ Ғиждувоний буюрмишларки, халқ гардани- 
дан оғирликни кўтариш керак, аммо бунга халол касб билангина 
эришилади». «Қўл иш билан, дил ёр (Аллоҳ) билан» шиори хо­
жагон тарикатида муқаррардир». «Силсилат ул-орифин» асари- 
нинг муаллифи Мухаммад Ғозийнинг айтишича, Хожа Убайдул­
лох Ахрор мазкур ғояни давом эттириб: «Мусулмонлар бошидан 
жабр-зулмни дафъ этмок учун дин ва шариатни дастур қилган 
холда султонларга мурожаат қилмоқ лозимлигини» нақшбандия 
тариқат ахдининг вазифаларвдан, деб уқтиради. Бу эса, Ғиждуво- 
ний гоясини амалда, хаётда бевосита қўллашга қаратилган сўз- 
лардир.

8. Эхтимол, ана шу мақсадни амалга оширмоқ учун Хожа 
Ахрор хам, Абдурахмон Жомий хам ўз хаммаслаклари, Хуросон­
да юксак давлат лавозимларини ўтаб турган Алишер Навоийнинг 
бу мансаблардан четланмаслигини маслаҳат берганлар. Навоий 
ижодий ишлар билан машғул бўлмоқ учун давлат ишларидан 
кетмоқни орзу қилган пайтда Хожа Ахрор хям, Абдурахмон Жо-

мий ҳам унга ёзганлар: «...Қудратли султонга яқин бўлиш ва унга 
ўз сўзини ўтказа билиш -  улуғ неъматдир. Бу неъмат шукронаси 
эса киши ўзлигини ва ўз вақтини мусулмонлар юмушига сарф- 
лаш, улардан золимлар қўлини калта қилиш, зулмни 
йўқотишдир...". Бундай мазмундаги хатлар альбомда бир нечта ва 
Абдухолиқ Ғиждувонийнинг биз юқорида келтирганимиз сўзлари 
билан ҳамоҳангдир.

9. Абдухолиқ Ғиждувоний «Гироий аз гардани халқ бояд 
бардошт», яъни «Халқ гарданидан оғирликни енгиллатиш керак», 
деган фикрни олға сурган эди. Бу назарий таълимотни амалда 
қўлламоқ учун Хожа Аҳрор ўз замони шароитидан келиб чиқиб: 
«Султонларга мурожаат қилиб, улардан халқ аҳволини енгилла- 
тишни талаб қилмоқ лозим», -  дейди. Хожагон-нақшбандия та- 
риқатининг ҳаётга бўлган муносабатини англатувчи бу икки наза­
рий ва амалий қарашлар «Мажмуайи муросанотдан» 5-рақамда 
жой олган руқъада ўз аксини топган. Хат муаллифнинг шу ки- 
тобда (Султон Ҳусайн Бойқарога) қаратилган истаклари билан 
бошланиб, ундан аввалданоқ муаллифнинг мақсади нима эканли- 
гини англатувчи дуо ифодаланади: «Ислом дини ва мусулмонлар 
таянчи бўлишда Аллоҳ таоло Сизнинг умум эзгуликларингизни 
кам қилмасин».

Шундан сўнг мамлакат ижтимоий ҳаётига оид уч масала 
баён қилинади. Улардан бирида Хирют шаҳрида безорилар мусул- 
монларга озор бераётганликлари, аммо уларга қарши чора 
кўрилмаётганлиги; иккинчисида бу ерда савдогарларга дахл 
қилинмаётганлиги сабабли, улар ҳар тарафдан келаётганлиги, ам­
мо айрим амалдорлар -  даллоллар улардан белгиланган микдор 
устига яна қўшимча солиқ йиғаётганлари, натижада савдогарлар 
бу ерга келганликларидан пушаймон бўлаётганликлари ёзилади. 
Учинчиси эса, «Ҳаво-ут ва дудий» (тутун пули)га ўхшаш 
фавқулодда соликлар ҳаддан зиёд талаб қилинаётганлити, бунда 
хеч қандай қоида йўкдиги ва озгина баҳона билан кўп нарса 
олинаётганлиги айтилади ва кетидан «халифалик паноҳи бўлмиш 
ҳазрат мулозимларига бу аҳволдан бадномликдан бошқа ҳеч бир 
хосил йўқдир. Алқисса, хар ким ўз манфаатини амалга ошириш 
мақомидадир, ҳеч ким мусулмонлар ҳоли ҳақида фикр юритмай- 
дур. Вассалом».

М . Ҳасаний (Ташкент)

ҒИЖДУВОНИЙ ХДҚИДА ЁЗИЛГАН “МАНОҚИБ”
ВА “М АҚО М О Т’ ХДМДА УНИНГ ЯГОНА 

НУСХАЛАРИ ҲАҚИДА

“Маноқиби Хожа Абдухолиқ Ғиждувоний” (“Абдухолиқ 
Ғиждувонийнинг ҳаёт йўли”) номли асар Хожа Мавлоно Исфаҳо- 
ний лақаби билан машхур бўлган Фазлушюх ибн Рўзбехоннинг 
қаламига мансуб. Фазлуллох ибн Рўзбеҳон 862/1457 йидда Хуро- 
сонга қарашли Луристон вилоятининг Хунжа деган шаҳарида та- 
валлуд топган. Отаси Жамолиддин Рўзбехон ўз даврининг йирик 
уламоларидан бири бўлиб, “Самарат ул-ашжор” (“Дарахтларнинг 
меваси”) номли асар муаллифидир. Фазлуллоҳнинг ёшлик йиллари 
Шероз ва Исфахонда ўтган. Кейинчалик у Макка, Мадина ва 
Мисрда таълим олишни давом эттирган. Ибн Рўзбехон “Хилл уг- 
тажорид”, “Таълиқот бар муҳолот”, ‘Ъадиь аз-замо фи қиссат хай 
ибн Яқзон”, “Тарихи оламоройи Аминий”, “Шархи қасидайи бурда 
ал-Бусирий”, “Абтол нахж ал-ботил”, “Рисолайи харисийя”, 
“Насабнома”, “Сулук ал-мулук” ва бошқа асарлар муаллифидир.

Ибн Рўзбехон XVI аср бошларида Исмоил Сафавий, 
Х,усайн Бойқаро ва шаҳзодалар ўртасида бўлиб ўтган урушлардан 
кўп кулфатлар кўради. Охири бир қанча олим ва шоирлар қатори 
Мовароуннахрга, Шайбонийхон хузурига келади ва унинг муар- 
рихига айланади. Бу ерда у 914/1509 йилда ўзининг “Мехмон- 
номайи Бухоро” (“Бухоролик меҳмоннинг китоби”) номли асари- 
ни ёзади. Бу асар XV-XVI асрлардаги Ўрта Осиёда юз берган 
сиёсий, иқтисодий ва маданий воқеаларни ўрганишда катта 
аҳамиятга эга. У ўзбек олимаси Р.П. Жалилова томонидан тадқик 
этилиб, фото нусхаси билан нашр этилган.

Ибн Рўзбехон 1510 йилда Самарқандга, кейинроқ Шайбо- 
нийхоннинг жияни Убайдуллахон таклифи билан Б ухорога келади 
ва унга “Ҳисни хасин” (“Енгилмас қалъа”) номли китобдан даре 
беради. Убайдуллахоннинг илтимоси билан “Сулук ал-мулук” 
(“Подшохдарнинг тугадиган йўли") номли китобини ёзади. Ки- 
тобда давлат бошликдарининг давлатни вдора қилиш йўллари 
қизиқарли баён қилиб берилади. 1514 йили тугатилган бу асар- 
нинг дастхат (автограф) нусхаси Санкт-Петербургда сакданмокда.

Ибн Рўзбехон 1509 йилда Убайдуллахон лашкари билан 
душманга қарши юришда Ғиждувонга келади. Хожа Абдухолиқ 
Ғиждувоний қабрини зиёрат қилади. Бу хакда “Мехмонномайи

Бухоро” ҳамда “Мақомот”нинг муқаддимасида баён қилинган. 
Ибн Рўзбеҳоннинг ёзишича, шу зиёратда унинг танишларидан 
бири Абдухолиқ Ғиждувонийнинг “Рисолаи васоё” (“Васиятлар 
рисоласи”) ёки “Одоби тариқат” (“Тариқат одоби”) рисоласини 
ўзи билан олиб келган бўлиб, Ибн Рўзбеҳондан шу рисолага 
шарҳ (тушунтириш) ёзиб беришни сўраиди.

Хожа Абдухолиқ Ғиждувонийнинг “Одоби тариқат” асарида 
Ғиждувонийнинг тариқат йўли ва мурид амал килиши зарур 
бўлган қоидалар баён қилинган. Бироқ васиятлар гоят қисқа, 
лўнда ва сермаъно бўлиб, унинг баъзи жойларини шархдаб кен- 
гайтиришга эҳтиёж пайдо бўлган. Ибн Рўзбеҳон рисолани уч кун 
ичида шархлаб беради. Мазкур асарнинг ҳозирча ягона нусхаси 
ЎзР ФА Шарқшунослик институтининг қўлёзмалар хазинасида 
сакданмокда.

Фазлуллоҳ ибн Рўзбеҳоннинг “Маноқиб”дан ташқари “Мақо- 
моти Хожа Абдухолиқ Ғиждувоний” (“Хожа Абдухолиқ Ғиждуво- 
нийнинг (ҳаёт йўли”) номли асари ҳам бор. “Мақомот” Хожа Аб- 
духолиқ Ғиждувоний ҳақида ёзилган турли манбалар ҳамда 
Ғиждувонийнинг ўзи ёзган рисояалар асосида бунёд этилган. Рисо­
ла Ғиждувонийнинг ота-онаси ҳамда ўзининг туғилиши баёни би­
лан бошланади. “Мақомот”дан Fиждувонийнинг кароматлари хамда 
унинг халқ билан бўлган муомалалари ўрин олган. Бундан 
ташқари, рисолада Fиждувонийнинг халифалари Хожа Ахмад Сид­
дик, Хожа Авлиёйи Кабир, хусусан, Хожа Ориф Ревгарий ҳақидаги 
маълумотлар келтирилган. Унда Ғиждувоний томонидан ёзилган 
бир қанча рубоийлар ҳам мавжуд. “Мақомот"нинг ягона нусхаси 
ЎзР ФА Шаркшунослик институтининг қўлёзмалар хазинасида 
сакданмокда. Бу қўлёзма 1233/1817 йили Мир Саййид Ғори ибн 
Миракхўжа Бухорий томонидан кўчирилган.

Юқорида зикр қилинган “Маноқиб” хамда “Мақомот”лар 
Хожа Абдухолиқ Ғиждувонийнинг хаёти, илмий фаолияти хамда 
тасаввуфдаги ўрнини ўрганишда шубхасиз катта ахамиятга эга.

М. Салоҳиддинова (Самарканд)

АМИР ШОҲИЙ ТУРКИЙ ДЕВОНИДА АБДУХОЛИҚ 
ҒИЖДУВОНИЙ ТАЪЛИМОТИ ИФОДАСИ

Султон Масъуд Мирзо Шохий ўзбек халқининг йирик дав­
лат арбоби ва саркардаси сохибқирон Амир Темурнинг бешинчи

бўғин авлоди, Зақириддин Мухдммад Бобур сингари Султон Абу- 
саид Мирзонинг набирасидир. У 1475 йилда дунёга келди. Унинг 
отаси Султон Маҳмуд Мирзонинг беш ўғли ва ўн бир қизи бор 
эди. Масъуд Мирзо ана шу фарзандларнинг энг каттаси -  валиахд 
шаҳзода эди.

Султон Масъуд Мирзо туркий тилда шеърий девон тартиб 
бериб, ундаги шеърларига Шоҳий деб тахаллус қўйган. Ана шу 
девоннинг мунтазам тахдили Амир Ш оҳийнинг ўз даври мафку- 
расининг асосий таълимоти бўлмиш нақшбандияга бўлган ихлос 
ва эътиқоди ҳақида етарли маълумот беради.

Нақшбандия Хуросонда, хусусан, унинг марказ и Ҳиротда 
XV аср иккинчи ярмида энг илгор тараққийиарвар миллий маф- 
кура даражасига кўтарилган эди, бу тариқат Ш охлй ижодининг 
энг фаоллик даврида қарийб юз йиллик тарихий тараққиётга эга 
эди: «XV асрнинг биринчи ярмида Мовароуннаҳрдаги туркий ада- 
биётда Яссавий анъаналари етакчи мавқе тутгани ҳолда, Хуросон 
доирасида нақшбандийликнинг ғоявий таъсири кўрина бошлай- 
ди»4.

Ш оҳий девонида ҳамд, наът ва бир неча орифона ғазаллар 
ҳам жой олган ва улар асосан маълум ҳарфлар билан тугайдиган 
ғазаллар туркумининг бошида жойлаштирилган. Бу йўналишдаги 
ғазаллар шоир фалсафий-диний тафаккурининг ислом сунний 
мазҳабига ва нақшбандия тариқати ақидаларига мос табиатидан 
далолат беради. Чунончи, «бу таълимот тасаввуф асосларини пух- 
та эгаллаб, шу тариқатга қадам қўйган мутафаккир адиблар 
орқали бадиий адабиёт билан богланади. Шунинг учун хам 
нақшбандия ва бадиий адабиёт муаммосини ўрганганда ижодкор 
шахсининг нақшбандия сулукига мансублиги хамда мазкур таъли­
мотни унинг ижодиётига таъсирини кўзда тутиш лозим»5.

Амир Шоҳийнинг орифона мулоҳазалари, Хожа Абдухолиқ 
Ғиждувоний таълим берган тариқат рашҳалари асосан унинг 
газаллари тахаллусли байтларида, яъни мақтаъларда ўз ифодасини 
топади. Бундай байтларда шоир фано ва бақо, ҳақиқий ишқ ва 
ошиклик, зухду тақво ва риндлик, ўз ички оламига, нафс тубан- 
лигидан руҳ юксаклигига қараб сафар қилмоқ каби тушунчалар 
хусусида фикр юритади.

4 Исҳоков Ё. Ўзбск адабиёти ва нақшбандия таълимоти. -  Тошкент. 2001. 
-  12 бет.
3 Шу китоб, 18 бет.

Шоир сўфиёна тафаккурининг турли қирралари унинг иж­
тимоий газалиётида баъзан биринчи тасаввурда мажозий ишқ тас- 
виридек кўринган ошиқона газаллари байтларида, аксари, мақтаь 
ва мақтаъдан олдинги байтарда ифода этилади. Шохий шеърия- 
тидаги нақшбандия тариқати гоялари таргиби ва рашхалари ифо- 
дасининг илмий ўрганилиши унинг ижодкор сифатида ўз даври 
миллий мафкураси, дунёқарашида тутган ўрни ва мавқеини бел- 
гилаб беради.

М. Раззоцова (Ташкент) 

ТОҲИР ЭШОН АБДУХОЛИҚ ҒИЖДУВОНИЙ ХДҚИДА

Халқимизиинг маънавий мероси нихоятда бой ва ранг- 
баранг бўлиб, унда ислом асосида шаклланган тасаввуф таълимо­
ти узок, асрлар давомида нихоятда мухим рол ўйнаб келди. Ай- 
ниқса, тасаввуф тарихида хожагонлар тариқати катта аҳамият 
касб этади. Хожагонлар тарикатининг асосчиси Хожа Юсуф 
Хамадонийнинг халифа (шогирд)ларидан бири Абдухолиқ Ғижду- 
воний тасаввуф тарихида мухим ўрин тутади. Ўтмишда кўпгина 
мутасаввифлар мазкур таълимот намоёндалари хақида к^лигина 
асарлар яратган, жумладан, улар Ғиждувонийнинг хаёти ва фао­
лияти хақида ўз асарларида маълумот бериб ўтадилар. Бундай 
асарлар орасида Муҳаммад Тохир Эшоннинг “Тазкираи нақшбан- 
дия” асари хам мухим ўрин тугади.

Мухаммад Тохир Эшоннинг тўлиқ исми -  Мухаммад Тохир 
ибн Мухаммад Таййиб Хоразмий бўлиб, у XVIII асрда яшаб, 
ижод этган. Тохир Эшоннинг бизгача учта асари етиб келган. 
“Тазкираи нақшбандия” асарининг 8 та қўлёзма нусхаси ЎзР ФА 
Шаркднунослик институти қўлёзмалар хазинасида сакданмокда. 
Мазкур асар Тохир Эшоннинг устози Омон Термизий (вафоти 
1721) топшириги билан ёзилган. Бу хакда муаллиф қуйидагилар- 
ни ёзади: “...Хожагон тариқати (шайхлари) тўғрисида китоб ёзи- 
шингни истайман. Китобда ўз истеъдодинг кудрати билан уларни 
табақа-табақа баён қил. Бухоро, Балх, Самарканд ўртасида юриб 
(улар тўғрисида маълумот тўплагин) ва бу китобни форсий ва 
арабий тилда ёзгинки, одамлар ундан бахра олеин...”. “Тазкираи 
нақшбандия” асарида тасаввуф тарихида хожагонлар (нақшбан- 
дия) тариқати ривожига озми-кўпми хисса қўшган 321 та машо- 
йихнинг таржимаи холи хақида маълумотлар келтирилади. Шу-

нингдек, унда аштархонийлар сулоласидан бўлган Бухоро амир- 
ларидан Субҳонқулихон ва шайбонийхонлардан Убайдуллахонлар 
ҳақида ҳам маълумотлар бор.

Тохир Эшон “Тазкираи нақшбандия” асарида хожагонлар 
тариқатининг асосчиси Хожа Юсуф Ҳамадонийдан то XVIII аср- 
гача бўлган нақшбандия тариқати вакилларинниг хаёти ва ижоди 
Хакда тўлиқ маълумот беради.

Тохир Эшон “Тазкираи накднбандия” асарини ёзар экан, 
албатта ўзидан аввал ёзиб ўтган олимлар асаридан фойдаланади. 
Қизиғи шундаки, муаллифнинг мазкур асарида келтирилган маъ- 
лумотлардан ташқари, бошқа манбаларда учрамайдиган маълумот- 
ларни хам кўришимиз мумкин. Асардан накднбандия тарика­
тининг йирик вакиллари, шунингдек, мазкур тариқатнинг ривожи­
га озми-кўпми хисса кўшган бошка накшбандия машойихлари ха- 
кида хам маълумотлар учрайди. Жумладан, накшбандия тарика­
тининг асосчиси Бахоуддин Накднбанднинг тўртинчи шогирди 
бўлмиш Мавлоно Яъкуб Чархий хакида айрим маълумотлар бор.

Хулоса килиб айтганда, Тоҳир Эшоннинг “Тазкираи 
накднбандия” асари тасаввуф тарихини ўрганишда муҳим манба 
вазифасини ўтайди.

Б. М уҳиддинова (Самарканд)

САЙИДАХМАД ВАСТИЙ АБДУХОЛИҚ 
ҒИЖДУВОНИЙ ҲАҚИДА

Самаркандца яшаб ижод этган ва ўзининг сермахсул ижоди 
билан адабиётимиз, хусусан, тасаввуфий адабиёт тараккиётига 
салмокли хисса кўшган Саидахмад Васлий Хожа Абдухолиқ 
Ғиждувоний хакида ўзининг «Назм ус-силсила» асарида маълумот 
беради. Бу асар 1330 хижрий (1912 мелодий) йилда форс-тожик 
тилида назм билан битилган. Асар 1331 хижрий (1913 мел.) йил­
да Тошкентда чоп этилган бўлиб, у тарикат пири, ургутлик шайх 
Эшони Валихонга багишланади. 386 байтдан иборат бўлган асар­
нинг арабча насрий баёни хам мавжуд бўлиб, унда хазрати Эшо­
ни Валихон шажаралари хакида таъриф бериб ўтилган. Шоир- 
нинг «Назм ус-силсила»ни ёзишдан максади накшбандия силси­
ласи вакиллари хаётини ёритиш, улар хакидаги тарихий маълу- 
мотларни келтиришдан иборат бўлиб кол май, балки сўфийлик 
нисбати, тарикат занжириниш' халкаларини баён этиш хам асос 
килиб олинган.

Асарни шартли равишда икки қисмга ажратиш мумкин. 
Биринчи қисм Баҳоуддин Нақшбандга қадар бўлган шайхлар сил- 
силасини ўз ичига олса, иккинчи қисм Нақшбанддан кейинги на- 
моёндалар ҳакида маълумот беради.

Васлий таъкидлайдики, нақшбандия сулукининг силсиласи 
Баҳоуддин Нақшбанддан бошланган бўлса ҳам, бироқ шу та- 
риқатнинг ўзи Боязид Бистомий, Абдулҳасан Ҳарақоний, Шайх 
Хожа Али Формаций, Хожа Юсуф Ҳамадоний ва Хожа Абдухо- 
лиқ Ғиждувонийга бориб тақалади. Асар муаллифи тасаввуф 
йўлига асос солганларни бир-бир санаб ўтади. Васлий Са- 
марқандий асарда 30 та бузруквор ва шайхларнинг тариқатларини 
келтиради. Бу шайхларнинг кўплари эса Мовароуннаҳрнинг улуг 
ва пок сўфийларидандирлар.

«Назм ус-силсила» тузил иши ва бадиий услуби жиҳатидан 
ўзига хос асар. У қасида қам, маноқиб ҳам, ҳолат хам эмас. 
Ш аклан маснавий йўлида ёзилган.

Муаллиф тасаввуф шулини бир нур сифатида тасаввур эта­
ди. Бу нур эса, ўз-ўзцдан хосил бўлмай, ворисийлик асосида ус- 
тоздан шогирдга ўтаверади. Бу нурнинг мабдаъи Ҳақ таолодир. 
Бу нур қатор кўп тасаввуф вакилларидан ўтиб Ғиждувонийга ҳам 
келган.

Асарда маърифатли, юксак ахлоқ ва улуг мартабали етук 
инсон Абдухолиқ Ғиждувоний ва ул зотнинг пир-муридлик узвла- 
ри, тариқатидаги ворисийлик анъаналари ҳақида кенг ва аниқ 
маълумотлар берилади. Шу нуқтаи назардан бу асар давр адаби- 
ётшунослигида ўзига хос ўрни ва мавқеига эга деб ўйлаймиз.

Н. Баратова (Самарканд)

ХОЖА АБДУХОЛИҚ ҒИЖДУВОНИЙ ВА СЎФИ ОЛЛОЁР 
ВАСИЯТНОМАЛАРИНИНГ ҒОЯВИЙ УЙҒУНЛИГИ

Тасаввуф шайхларининг муршидлик фаолиятларида тарбия- 
нинг самарали воситаларидан бири бўлмиш «васиятнома»лар би- 
тиш анъанаси мавжуд. Шайхлар васиятномаларини асосан «Эй, 
фарзанд» деб бошлар эканлар, ўз фарзандлари билан бир қаторда 
шогирду муридларини хам назарда тугадилар. Худди шунингдек, 
баъзи васиятномалар «Эй, дарвеш» деб номланар экан, шайхлар 
тарбияларида бўлган муридлари қаторида ўз фарзандларига хам 
хитоб қиладилар. Ш арқ исломий ва тасаввуфий-бадиий адабиёти-

да шакл ва мазмун жиқатидан ҳамоҳанг бўлган васиятномалар 
анчагина бўлиб, уларни умумий гоявий мақсад ва руҳ бирлашти- 
ради.

Маълумки, васиязномада пир ёки муршид ўз сўфийлик та- 
риқатининг асл моҳиятини баён этади. Шу жиҳатдан бундай 
асарда муаллифнинг дунё ва инсон хаёти мазмунини идрок эти- 
ши, оламнинг яратилиши ҳақидаги фалсафий фикрлари, та- 
раққиётнинг ўзидан кейинти равнақи хусусидаги мулоҳазалари ўз 
аксини топади. Хожа Абдухолиқ Ғиждувоний ва унинг издоши 
Сўфи Оллоёрнинг васиятномаларида тўла ёки ярим иқтибос оли- 
ниб, талмех сифатида ишлатилган оят ва хадисларга дуч келиш 
мумкин. Шунингдек, ушбу оят ва хадислар мазмуни асар мазму- 
нига сингдириб юборилади ва унинг ғоявий мохиятини таъмин 
этади. Хожа Абдухолиқ Ғиждувоний ва Сўфи Оллоёр васиятно- 
малари гоявий уйгунлигининг асосий сабаби шундадир. Ш у мав- 
зудаги тадқихот учун васиятномаларда мисоллар кўпдир.

Ўрта асрлар мусулмон шаркининг бир-биридан қарийб етти 
асрлик масофада яшаб ижод этган икки йирик мутафаккири 
Ҳазрати Хожа Абдухолиқ Ғиждувоний ва Сўфи Оллоёрнинг «Эй, 
фарзанд» деб бошланувчи васиятномаларида исломий қадриятлар- 
га нисбатан қарашлари бугунги ёшларимиз хаётида миллий мада- 
ниятнинг, миллий онгнинг, миллий ғурурнинг ўсиши ва ривожла- 
нишида мухим аҳамият касб этади. «Васиятнома»ларнинг қиёсий 
таҳлили асосида яна шундай хулосага келадикки, уларни миллий 
ва умуминсоний нуқтаи назарлардан шархдамоқ ва тарғиб этмоқ 
лозимдир.

Нодирхон Хасан (Ташкент) 

ХОЖА АБДУХОЛИҚ ҒИЖДУВОНИЙ ВА ХАЗИНИЙ

Қадим Туркистон заминидан кўгиаб тасаввуф намоёндалари 
етишиб чиққан. Илму маърифати билан халқимиз маънавиятига 
файз бағишлаган мунаввар сиймолардан бири Хожаи Жахон -  
Хожа Абдухолиқ Ғиждувоний ҳазратларидир.

Халқни т>чри йўлга бошлаган ва эл орасида комил инсон 
сифатида эъзозланган пиру муршидларнинг ибратли хаёт хикояла- 
рини ёритиш адабиётимизда алохида ўрин тутган анъана 
ҳисобланади. XVI асрда яшаб ижод этган, Хожа Ахмад Яссавий 
асос солган яссавийлик тариқати ва адабий мактабининг йирик

вакилларидан Суд тон Ахмад Ҳазиний бу анъанани изчил равишда 
давом эттирган мутасаввиф адиблардан. Унинг қаламига мансуб 
«Жавоҳир ул-аброр мин амвож ил-биҳор», «Манба ул-абҳор фи 
риёз ил-аброр» ва «Жомиъ ул-муршидин» номли яссавия ҳамда 
нақшбандия машойихи манқабаларига бағишланган рисолаларида 
«сарҳалқаи нақшбандия» бўлмиш Хожа Абдухолиқ Ғиждувоний 
ҳазратларининг таьрифу тавсифига алохдда ўрин ажратилган.

Ҳазиний ўз асарларида Хожа Абдухолиқ Ғиждувоний 
ҳазратларининг устози Юсуф Ҳамадоний таърифига тўхталади. 
Зеро, Ўрта Осиё минтақасида тасаввуфнинг кенг тарқалишига 
сезиларли қисса қўшган Хожа Абдуллоҳ Баррақий, Хожа Ҳасан 
Андоқий, Хожа Ахмад Яссавий ва Хожа Абдухолиқ Ғиждувоний- 
ларнинг камолотта етишишларида устоз Юсуф Ҳамадонийнинг 
ўрни беқиёсдир. Ҳазиний Абдухолиқ Ғиждувонийни Хожа Абдул- 
лоҳ Баррақий, Хожа Ҳасан Андоқий ва Хожа Ахмад Яссавийлар 
билан бир қаторда тилга олади ва Хожа Абдухолиқ хуфий зикр 
йўлида орифларнинг кутбидир. У сўз денгизининг Абдухолиқики, 
ҳазрати Хизрдан даре олган ва у ладун илмининг фақиҳидир, дея 
баҳо беради.

Ҳазиний ўз асарида Хожа Абдухолиқ Ғиждувоний етиштир-
ган шошрд-халифалар баёнига ҳам ўрин ажратган. Унингча, «кўп

Ҳазиний Хожа Абдухолиқ Ғиждувоний ва Хожа Аҳмад Яс­
савий муносабатларига алоҳида тўхталади. Ахмад Яссавий хамса- 
бога Абдухолиқ Ғ ижд увонийнинг маънавий камолоти учун 
қайғурганлиги, Яссига қайтгандан ксйин ҳам доим хаёлан Ғижду- 
вонда юрганлиги, Хожа Абдухолиқнинг шайхлик мартабасини 
юксалтириш учун ғам чекиб, чексиз ҳиммат кўрсатганлиги шулар 
жумласидандир. Ҳазиний Бухоройи шарифнинг «қуббат ул- 
ислом» даражасига етиб, дунёга донг таратишида Яссавий ва 
Ғиждувонийларнинг ҳам хизматлари сиштанлигини алоҳида баён 
этади. Хожаи Жаҳон шарофатидан бу диёр маъмуру обод экани, 
унинг баракотидин Бухородан бало-қазолар бартараф бўлгани 
муаллиф томонидан қайта-қайта таъкидланади.

Ҳазинийнинг Абдухолиқ Ғиждувоний мадҳига кенг тўхтали- 
шининг асосий сабаблари, бизнингча, Хожаи Жаҳоннинг Ахмад 
Яссавий билан жуда яқин муносабатда бўлгани, хожагон сулуки 
асосчиларидан экани ва, ниҳоят, Ҳазинийнинг ўзи ҳам яссавий­
лик билан бир қаторда, нақшбандия шайхлари гуруҳига мансуб-

лигидир. Ҳазинийнинг фикр-қарашларидан яссавийлик билан 
нақшбандийлик орасида моҳият жиҳатидан умумий бирлик мав- 
жудлигини хам сезиш мумкин. Шунингдек, Ҳазиний асарида кел- 
тирилган маълумотлар Хожа Абдухолиқ Ғиждувонийга доир та- 
саввурларимизни анча бойитади.

Н. Хидирова (Ташкент)

ХОЖА АБДУХОЛИҚ ҒИЖДУВОНИЙНИНГ
«ВАСИЯТНОМА»СИГА ЁЗИЛГАН МУҚАДЦИМА

X1V-XV асрларда чингизийлар хукумронлипщан кейин Мо- 
вароуннахрда Амир Темур ва темурий шахзодалар томонидан иж- 
тимоий-сиёсий в а  маънавий хаётнинг изга с о л р ш и ш и  ислом дини- 
нинг янада тараққий топишига туртки бўлди. Хусусан, хожагон- 
накддбагщия тариқати янги бир ривожланиш босқичига кўтарил- 
ди. Ва, натижада, ушбу тариқат XV асрга келиб бошқа та- 
риқатлардан фарқли ўлароқ жамиятда ўша даврда мавжуд бўлган 
талабларга мувофиқ шаклда намоён бўлди6. Баҳоуддин Нақшбанд 
(1318-1389) вафотидан кейин нақшбандия тариқатини кенг тарғиб 
қилган шахслардан бири унинг иккинчи халифаси Хожа 
Муҳаммад Порсо (вафоти 1420) эди. Хожа Мухаммад Порсо 
қўлёзма манбаларда нафақат шайх, балки ўз даврининг етук оли- 
ми сифатида тилга олинади. Ҳозирги кунда унинг турли масала- 
ларга бағишланган йигирмага яқин асари мавжуддир. У ўз асар­
ларида асосий эътиборини тасаввуф тарихига, нақшбандия та- 
риқатининг ўзига хос томонларини илмий нуқтаи назардан тар- 
тибга солишга, айримларида эса сўфиёна истилохларни тахдил 
қилишга қаратгандир.

Бу асарларни синчиклаб ўрганиш Муҳаммад Порсо ўзи 
яшаган давргача яратилган диний-фалсафий асарларни пухта 
эгаллаганлигини ва шу билан бирга мумтоз тасаввуф анъаналари- 
ни ўз даври билан боғлаб хожагон-нақшбандия тариқатининг ян- 
гича йўналишда шаклланишига асос солганлигини кўрсатмокда.

Мухаммад Порсо ўз асарларида хожагон-нақшбандия та- 
риқати тарихига жиддий эътибор бериб, тариқат гояларини ўз 
даври билан боғлашга ҳаракат қилади. Унинг ана шундай асарла- 
ридан бири Абдухолиқ Ғиждувонийнинг «Васиятнома»сига ёзган

6 Каримов Э.Э. Суфийские тарикаты Центральной Азии ХП-XV вв. Авторсф. 
дисс... докт. ист., наук. Ташкент, 1998. С. 37.

муқаддимасидир. Асар кичик бир рисола тарзида ёзилган бўлиб, 
Абдухолиқ Ғиждувонийнинг «Васиятнома»си билан битта тўплам- 
га киритилган ва ҳар икки асар ҳам XIX асрда кўчирилган. 
«Муқаддима»да Хожа Абдухолиқ Ғиждувоний ва барча хожагон 
маслаги вакиллари амал қилган тариқат қоидалари: шариат, нафс 
тарбияси, мақоматлар, зикр каби тушунчалар изохданади.

Бизга маълумки, Абдухолиқ Ғиждувонийнинг «Васиятно- 
ма»си унинг шошрди ва маънавий ўғли хожа Авлиёйи Кабирга 
бағишлаб ёзилган ва ушбу асар барча хожагон тариқати вакилла­
ри учун қўлланма вазифасини ўтаган. Биз «Муқаддима»ни Хожа 
Абдухолиқ Ғиждувонийнинг «Васиятнома»си7 ва хожагон-нақш- 
бандия тариқати ҳақида кснгроқ маълумот берувчи «Васиятно- 
ма»нинг қадимги нусхаларидан бири «Маслак ал-орифин»8 билан 
солиштириб, асар айнан «Маслак ал-орифин» асарига муқаддима 
тарзида ёзилган деган қарорга келдик ва уларнинг ўзаро ўхшаш 
ва фаркди томонларини аникдашга ҳаракат қилдик. «Маслак ал- 
орифин» нафақат васиятнома ҳуқуқидага асар, балки Абдухолиқ 
Ғиждувоний ва барча хожагонлар хонадонининг йўлини акс этти- 
рувчи асар ҳам хисобланади9. У ўн етти бобга ажратилган. Уқда 
шариат, тариқат, зикр, нафс тарбияси, соликни тарбия қилишда 
пирнинг ўрни, мақоматлар ва тасаввуфий манзилларга кенг ўрин 
берилган. Асарда пир ва муршид муносабатларига катта эътибор 
берилиб, муриднинг шайхга бўлган эҳтиёжи, шайхнинг мақом ва 
сифатлари келтирилган. Хожа Муҳаммад Порсо ҳам «Муқадди- 
ма»да Абдухолиқ Ғиждувоний ва шу тариқат вакиллари амал 
қилган нафс тарбияси ҳақида гапириб, солик бир мунча муддат 
хақ лутфи ва пирнинг дуои яхшиликлари соясида риёзот чекади, 
деб пир ва муршид муносабатларига алоҳида урғу беради. Бу би­
лан муршид пирнинг ёрдамисиз тариқат манзилларини ўта олмас- 
лигини таъкидлаб, қадимий хожагон анъаналарини давом этти- 
риш, силсиланинг давомийлигини сакдаш масашаларини ҳам 
ўртага қўяди. Яна "Муқаддима»да мақоматлар ҳақида сўз кетар 
экан, ўнта нурни яхши англамасдан туриб уни ҳосил қилиб

7 Абдухолик Ғиждувоний. Ибтидо жамъи ал-калом, қулёзма № 3039/ IV.
8 Мухаммад ибн Асад ал-Бухорий. Маслак ал-орифин. ЎзРФА Ш И, кулсзма 
№2517/ I \\  Вяткин В. Завещание шайха Абду Халика Гыждувани. Туркестан­
ские ведомости. 1898. № 94. \\ Юрген Пауль. Маслак ал-арифин. Один документ 
к ранней истории Хаджаган -  Накшбандийа. Суфизм в Центральной Азии. 
Санкт-Петербург. 2001. С. 200-210.
9 Девин Ди Уис. Истоки Хаджаган и критика суфизма. Суфизм в Центральной 
Азии. Санкт-Петербург. 2001. С. 259.

бўлмаслиги ҳам таъкидланади. Булар: нури имон, нури ислом, 
нури тавҳид, нури маърифат, нури ҳидоят, нури йодкард" нури 
бозгашт, нури нигохдошт, нури йодцошт, нури шайх.

Хулоса қилиб айтганда, Хожа Муҳаммад Порсонинг 
«Муқаддима»си Абдухолиқ Ғиждувоний ва барча хожагонлар 
амал қилган тариқат қоидаларини ўз даври билан боғлайди ва 
«Васиятнома»нинг асосий мазмунини мухтасар тарзда ўзида акс 
эттириб, уни содда килиб тушунтиради.

Р. Орзибеков (Самарканд)

НАҚШ БАНДИЯ СИЛСИЛАСИНИНГ 
ФАРҒОНАДАГИ ҲАЛҚАЛАРИ

Ўрта Осиё, Эронзамин, Ҳиндистон ва бошқа ўлкаларда ис- 
тиқомат қилувчи мусулмонларнинг ижтимоий тафаккурида 
Баҳоуддин Нақшбанд асос солган таълимот муҳим ўрин эгаллаб 
келганлиги маълум. Бу таълимот тўлалигича ислом дини қоидала- 
рига, «Қуръони Карим” ҳамда “Ҳадиси Ш ариф”даги муқаддас 
йўл-йўрикдарга асосланади. Нақшбандийлик ўз даврининг илғор, 
дунёвий мафкураси гояларини, эзгу мақсадларини ўз ичига олади. 
У инсон, унинг ўз юксак даражасига муносиб бўлмоқ учун касб 
этмоғи лозим бўлган олижаноб фазилатлар: инсонпарварлик, адо- 
латпарварлик, мехдатсеварлик, ватанга муҳаббат каби улуғ си- 
фатларни ташвиқ этган. Бу таълимотнинг ўзани аллома Абдухо­
лик Ғиждувоний ўгитлари, пандномалари билан боғликдир. 
Баҳоуддин Нақшбанд ўз таълимотини яратиища шул зотнинг Йўл- 
йўриклари ва таълимотидан фойдаланган. Алишер Навоий 
“Насойим ул-муҳаббат” асарида “...тарбият Хожа Абдухолиқ 
Ғиждувоний руҳидан топибдилар” дея эслатиб ҳам ўтган. Чиндан 
ҳам бу таълимот тамомила эзгуликка бағишланган бўлиб, инсон- 
ни меҳнатга, фаолликка, одамлар билан бирга бўлиб, жамият 
учун хизмат қилишга чорлайди, ҳалоллик, дилдан яратувчига 
эътиқод, ҳалол мехиат, риёзат эвазига ҳаёт кечириш, умрни хуш 
ўтказиш бу таълимотнинг асосий моҳиятини ташкил этади.

Ўзбек мумтоз адабиётининг X1V-XV асрлардаги намоёнда­
лари, хусусан, Алишер Навоий ва ундан кейин яшаб ижод этган 
қатор вакиллари бу таълимотга эътиқод боғлаб, ундаги инсонпар­
варлик ва ҳаётсеварликка оид эзгу қарашларни ўз асарларида ба- 
диий тал кин ва ташвик этдилар. Бу шоир ва адиблар Ўрта аср

Ш арқ мумтоз адабиётининг бой анъаналаридан ташқари фалса­
фий фикр тараққиётидаги ил гор фикрлардан, муқаддас исломий 
манбалардан ҳам яхши хабардор, ориф ижодкорлар бўлганлар. 
Шуларнинг XVIII асрдаги энг йирик намоёндаларидан бири 
Хўжаназар Ғойибназар ўғли Хувайдодир. Ўз даврида Фаргона во- 
дийсида кўнроқ шуҳрат ёйган. У эшонлар, саидлар авлодидан 
бўлган. Қишлокда мактабдорлик, косиблик килган, оддий инсон 
сифатида халқ ичида яшаб, унинг дарди ва орзу-армонларига ше- 
рик бўлган. Ҳувайдо ўз асарларида ишқий-ирфоний кечинма 
ҳамда панду ўгитларни ажойиб тарзда ифодалаган, умрининг охи- 
ригача халқ орасида яшаб, ўзининг камтарона турмуши, юксак 
фазилатлари, шеърияти, диний-тасаввуфий мазмундаги панднома­
лари, достонлари билан машқур бўлган. Хувайдо бой адабий ме- 
рос соҳибидир. Хувайдо нақшбандия сулукининг бадии!-! ижодда- 
ги ташвиқотчиларидан бири сифатида диний-дидактик йўналиш- 
даги “Роҳати дил” манзумаси ҳамда “Иброҳим Адҳам” достони- 
нинг ҳам муаллифидир.

Хувайдо ўз шеърларида мугаффакир шахе сифатида 
Баҳоуддин Нақшбанд таълимотидаги мсхдатсеварлик, ҳалоллик, 
ростгўйлик, вафо, эътиқод, одамийлик, ҳаётссварлик гояларини 
улуғлади. Инсон шарафини, баркамоллигини унинг маънавий 
етуклигида кўрди. Унинг шеърияти кишиларни фаолликка, дину 
диёнатга, покликка чақирувчи, орифона мушоҳадаларга бой, ин­
сон қалбида покиза туйгулар, орзулар уйготувчи шеърлардир. 
Хувайдо шеърларидаги байту миерларнинг аксарияти ҳикмат суви 
билан жило топтан, инсонни ўйлантирувчи, фикр-мушоҳадага 
чорловчи, унинг эътиқодини мустаҳкамловчи байту миералардир. 
Шу боис Хувайдо ва унинг ижодкор ҳалқаси ҳақида сўз очиб, 
марҳум таниқли олим Тўхтасин Жалолов хам: “Ҳувайдо тасаввуф 
тариқатининг нақшбандлик оқимига мансуб бўлиб, отасининг ва­
фотидан сўнг шу оқимнинг раҳбари бўлиб қолди. Нақшбандлик 
риёзат чекишга, дунёвий ишлардан воз кечишга қарши чикди, 
реал ҳаёт лаззатидан фойдаланишга даъват этиб, меҳнат ва 
маърифатга чақирди”, -  деб ёзган эди.

У ўзи яшаб турган манзил Чимён гўзалининг ишваларини 
ҳам шўх тароналарда, ҳаётий туйғуларда ифода этди, куйидаги 
матладаги мустазод шундай:

Кўрдим тунокун кўчада бир сарви хиромон 
кош қоқти яно кетти,

Тишлаб лабини, қош учириб имлади
пинҳон, айлади имо кетти.

Унинг оллоҳни дилдан севишни, унинг олдида гуноҳкор 
бўлиб қолмасликни ташвиқ этувчи шеърлари билан бирга, реал 
севгини, ошиқу маъшуқаларнинг орзу мақсадларини, ширин хаёл 
ва изтиробларини, инсоннинг ҳаётдаги ўрнини гўзал тарзда ифо- 
даловчи шеърлари кўпдир. У XVIII аср Фарғона водийсидаги ада­
бий ҳаётда ўз даврида рўй берган воқеа-ҳодисаларга мутафаккир, 
накдиба1щия қарашларининг бадиий адабиётдаги фаол тарғиботчи- 
си кўзи билан қараган, уларни “ҳам дил ба ёр, ҳам даст ба кор” 
йўлида мушоҳада этган забардаст шоир сифатида намоён бўлади. 
Ҳувайдонинг нақшбандийлик руҳи билан суғорилган ҳаётбахш 
асарларидаги соғлом анъаналар унинг авлодига мансуб шоирлар 
ҳамда XVIII-XIX асрларда Фаргона водийсида, ундан ташқарида 
машҳур бўлган Амирий, Ғозий, Муқимий, Фурқат, Муҳйи, Ка- 
мий, Юсуф Сарёмий, Ҳазиний каби истеъдодли шоирлар ижодида 
давом эттирилди.

М. Болт аев (Бухоро)

ТАСАВВУФ ВА АБДУХОЛИҚ ҒИЖДУВОНИЙНИНГ 
УМУМБАШАРИЙ МАЪНАВИЙ-АХЛОҚИЙ ТАЪЛИМОТИ

Тасаввуф ахди -  сўфийлар руҳоният оламининг улуғ сий- 
молари бўлиб, инсоният учун ҳақиқий, абадий ҳаёт йўлидаги ул- 
кан машъалдирлар. Улар жаҳонда шон-шуҳрат қозонган башарият 
раҳнамолари. Ш арқ ва Ғарб сўфийлари орасида Ҳақ васлига 
етиш йўлида олий мақом даражаси ҳамда энг юксак маънавий 
унвон-Хожайи Жаҳон мартабасига эришган мўътабар мутасаввуф 
Абдухолиқ Ғиждувонийдир.

Абдухолиқ Ғиждувоний Ҳақни шахсий тажриба, кечинма 
билан билиб олган буюк ҳаким, донишманд ҳисобланиб, ўз рисо­
лаларида шахсий худошун ослих тажрибаларини баён этиб, 
шархдаганлар. Ҳақни излаш, уни билиб олиш, англаш ва васлига 
етишнинг энг муҳим шартлардан бири ҳар қандай ёмон, ярамас 
хислатлардан қугулиш ва яхши хислатларга, мақтовли сифат, фа- 
зилатларга эга бўлиш ҳисобланади.

Ҳақнинг маскани инсоннинг ўз қалби, кўнглидир. Шунинг 
учун Абдухолиқ Ғиждувоний айтганларки, бу дунёдаги кўплик- 
нинг ягоналик жиҳатини, ягоналикнинг абадий аслини англаган.

кўрган киши Ҳаққа яқинлашади. Кимки кўплик оламида Ягона­
лик ни назорат этса, кимки саноқсиз жонларда Ягона абадий хаёт, 
Руҳ, Жонни курса, кимки турли шакллар оламида Ягона Мутлақ 
Вужудни пайқаса, у абадий бахт-саодатга эришиб, оромлик хола- 
тита етади.

Абдухолиқ Ғиждувоний қарашларига кўра Ҳақ васлига 
етишнинг зарурий шартларидан бири қалбни, кўнгилни поклаш, 
софлаш ва одамларга, барча тирик мавжудотларга яхшилик, 
мехрибонлик қилиш хисобланади.

М. Абдуллаева (Самарканд)

БОБУР БАДИИЙ ТАФАККУРИДА 
НАҚШБАНДИЯ ҒОЯЛАРИ

Халқимиз кўп асрлардан бери ислом динига эътиқод 
қилади. Диннинг маърифатпарварлик кучига, маънавий асосларига 
таянади. Шу боисдан дин ва тасаввуф эгаларига ихлос ва эътиқод 
қилиш қадриятларимизнинг пойдеворига айланган. Мовароуннаҳр 
худудида хох шоҳ бўлсин, хох гадо даставвал ислом ақидаларига 
риоя қилган, ислом фарзларини мукаммал адо этишга харакат 
қилган. Ҳукмдорлар мутасаввуф диндорларни кароматли авлиёлар 
деб билиб, уларга сиғинган ва улар раҳнамолигида мамлакатни 
бошқаришда маънавий мададга сазовор бўлганлар.

Сохибқирон бобомиз Амир Темур вафотидан сўнг пири 
Сайид Мир Бараканинг оёқ учига дафн этишни васият қилганли- 
гини ёки Яссавий мақбарасини қурдирганлигини ана шундай их- 
лос-эътиқоднинг намунаси деб тушунамиз. Амир Темурнинг нева- 
ра ва эваралари эса, ўз замонасининг пиру комили Хожа Убай- 
дуллоҳ Ахрорга иродат этиб, ислом тасаввуфининг “шариатсиз 
тариқат, тариқатсиз маърифат, маърифатсиз хақиқат” бўлмаслиги 
ғоясини тўғри қабул қилганлар.

Заҳириддин Муҳаммад Бобур ҳам ўз бобокалонларининг 
анъаналарини ўзида мужассамлаштиришда диний арбоблар, ула- 
молар, тасаввуф вакилларига суянади, улардан мадад олади, мас- 
лаҳатларига амал қилиб, иш кўришни ўзига мақбул кўради.

Бобурнинг нақшбандия тариқатига муносабати ‘Ъобурнома” 
воқеалари баёнида учрайди. Унинг бу тариқатга бўлган эътиқоди 
асардаги Хожа Ахрор Вали шахсияти орқали очилади. Моҳир 
адабиётшунос олим, академик Б. Валихўжаевнинг “Хўжа Аҳрори

Вали” монографиясида қайд қилинганидек, Заҳириддин Мухам­
мад Бобур Абдурахмон Жомий ва Алишер Навоийлар каби Хожа 
Убайдуллох билан бевосита мулоқотда бўлмаган. Чунки унинг 
ижтимоий фаолияти асосан Хожа Убайдуллохнинг вафотидан 
кейин бошланади. Аммо у ёшлигидан умрининг охиригача хазра- 
ти Хожа Убайдуллох, унинг тариқати ва хонадони хакида яхши 
маълумотларга эга бўлиб қолмай, балки бу хонадонга алохида 
хурмат билан қарар, Хожа Убайдуллоҳнинг руҳидан ҳамиша ма­
дад истар, унинг асарларини ўкир ва хатто “Волидия” асарини 
туркий тилга таржима хам қилган эди10.

“Бобур Хожа Ахрор Валини бахту толенинг посбони, барча 
балоларнинг халоскори сифатида тасвирлаши бежиз эмас, -  деб 
сзади бобуршунос олим Ҳ. Кудратуллаев. -  Энг аввало, бу жихат 
Хожа Ахрорнинг илохий нур тугашган кудрати, валилиги, 
кўпчилик қурби етмаган ишларни бажаришга қодирлиги ва Бо- 
бурга рухий мадад бериши билан боғлиқ»11.

Бобур умри давомида Нақшбандия тариқатининг асосий 
гояси “Дил ба ёр-у даст ба кор”га амал к>шиб яшади. Ҳар бир 
ғалаба ва м ув афф ақиятини ана шу гоя замирида амал га оширди. 
Насрий ва лирик асарларида “Қўл иш билан, дил ёр (Аллох) би­
лан” бўлиши шиорини тараннум этди. Чунончи, “Бобурнома” ме- 
муар асарида хам ушбу гоянинг мохияти уз ифодасини топтан. 
Нақшбандийлар кишиларни савдо-сотиқ, дехқончилик, 
хунармандчилик, бадиий адабиёт, мусиқа, илм-маърифат, хаттот- 
лик, наққошлик, курувчилик каби барча фойдали ва хайрли 
юмушлар билан шугулланишга даъват этганлар. Бобур хам уз за- 
мондошлари ва келажак авлодларини ана шундай хайрли ишларга 
даъват килган. “Бобурнома”да тасвирланган турли хил воқеа- 
ҳодисалар тафсили-моҳиятида хам нақшбандийлар гояси ётади.

Шундай килиб, Бобурнинг тасаввуф ва илохий кудратга оид 
қараншари “Бобурнома”да ўзига хос тарзда акс этган. Бобур 
нақшбандия тариқати гояларини ўзининг бадиий тафаккурида 
очиб бергани унинг эътиқоди мустахкам, имонли инсон бўлгани- 
дан далолатдир. Ижодкорнинг бу жихатини келажакдаги тадқи- 
қотлар асослаб беради, деган умиддамиз.

10 Валихўжаев Б.Н. Хўжа Аҳрори Вали. Самарканд: “Зарафшон” нашриёти. 
1993 йил.
11 Қўдратулласв X. “Бобурнома”нинг тарихий-адабий ва услубий тахлили. Авто­
реферат. - Тошкент, 1998, 21-бет.

Гж.У. Алеуова (Нукус)

ТАСАВВУФ ВА СУЛАЙМОН БОҚИРҒОНИЙНИНГ 
ҲУҚУҚИЙ ҚАРАШЛАРИ

Туркий халкларнинг буюк мутафаккири, тасаввуф таълимо- 
тининг атокди вакили Хожа Аҳмад Яссавийнииг фидокор шогир- 
ди Сулаймон Боқирғонийнинг (1186 йил вафот этган) ҳуқуқий 
фикрлари, айниқса, унинг шариат ҳуқуқи ва фиқҳ борасидаги 
қарашлари алоҳида диққатга сазовордир.

Шоирнинг дунёқарашига асос бўлган тасаввуф таълимоти 
унинг инсон ҳуқуклари соҳасидаги тушунчаларининг адолат ва 
шариат қонунларига мос шаклланишига эриштирди. Мугаффакир 
ўзини мўмин-мусулмон, Аллоҳнинг кули, пайғамбарнинг уммати- 
ман деб ҳисоблайдиган киши шариат ва сунна белгилаган 
қонунларни тўғри тутиб, унта доимо амал килиб яшаши лозим ва 
инсоннинг белгиланган бу хуқуқий меъёрни бузиши унинг ўзини- 
ўзи бошқара олмаслигига, нафсни тиймокни ўзлаштирмаганлиги- 
га, сабри-қаноатсизлигига боғлиқ ҳолда юзага келишини айтиб 
ўтган. Шоирнинг акддасича, нафс инсонни хайрли ишларни ба- 
жаришдан бош тортирувчи нокасликка, жиноятга йўл бошловчи 
туйғудир. Инсоннинг шариат қоидалари асосида ўзини олиб юр- 
маслиги ўз нафсига эгалик кила олмаслигидандир. Шоир инсон- 
даги шайтон таъсирида жамланувчи ёмон нафс га руҳни карши 
кўяди. Инсон нафсига эрк бермасдан балки руҳга суяниши ке- 
раклигини, руҳнинг инсонни шариат коидаларини мустаҳкам 
саклаб ҳаёт кечиришга йўналтирувчи куч эканлигини ҳисобга ол- 
ди. Шу сабабли ўзининг ички рухий дунёсини баён килиб:

Руҳим айтур, шариатнинг илмин билиб,
Илм бирла тариқатнинг йўлини билиб

яшаш керак, -  деб ёзган эди. Шоир фикрича, тасаввуфдаги 
хакикат диннинг ички моҳияти, шариат эса ташки кўринишидир. 
Сулаймон Боқирғоний бу ерда тасаввуф таълимотидаги шариатга 
кенг маънода эътиборли бўлиб, бунинг мазмунида фикх илмига 
тегишли шариатни хамда шунга боғлиқ бўлган тасаввуфнинг ша­
риат боскичини хам назарда тутган.

Инсон ўз нафсини жиловлаб, адолат, хакикат учун интили- 
ши керак. Аллох-таоло хакикатнинг, адолатнинг баланд чўккиси- 
дир. “Келинг дўстлар, Ҳакға куллик кила кўринг”, деб ёзади шо­
ир. Одамларни хак таолога сиғинишга ва унинг яхши кўрадиган

фазилатларининг бири ҳақиқатга, адолатга амал қилишига 
чақириб, бу Аллоҳга эришиш учун талаб этиладиган шариат бел­
гилаган қоидалар эканлигини тушунтирди.

Шундай килиб, мутафаккир ҳақиқий комил инсон бўлиш 
учун одамларнинг шариат белгилаб, кўрсатиб берган қонунларни 
бузмаслиги лозимлигани, ҳар бир мўмин инсон ҳуқуқий меъёрлар 
асосида яшаши зарурлигини айтиб ўтади. Сулаймон Боқирғоний- 
нинг бу фикрлари ҳозирги вақтдаги юртимизда ҳуқуқий, демокра- 
тик давлат қуриш муаммоларини халқимизнинг тушуниб бориши- 
да ва қонунни хурмат килиб яшаш керактигини англаб етишда 
катта аҳамиятга эга.

У. Уватов (Тошкент) 

ТАСАВВУФ ТАРИХИГА ДОИР МУҲИМ МАНБА

Юртимиздан етишиб чиккан улуг сиймолардан бири, хана- 
фиййа мазхаби бўйича машхур факях ва мухаддис Мухаммад ибн 
Исхок Абу Б акр ал-Бухорий ал-Калободийдир Бухорои шариф­
нинг якинидаги Кал обод маҳалласвда таваллуд топганлиш боис 
хам ал-Калободий нисбати билан машхур бўлган. Афсуски, унинг 
таваллуд санаси хакида ёзма манбаларда хеч кандай маълумот 
келтирилмаган. Лекин олимнинг вафот этган йили хакида барча 
манба ва адабиётларда аник равишда ҳижрий 380 (милодий 990) 
сана кўрсатилган. У фикх бўйича таълимни машхур шайх Мухам­
мад ибн Фазлдан, калом илмидан эса, бухоролик йирик олим Абу 
Ҳафс ал-Кабийр ал-Бухорийдан сабок олиб, ўз даврининг етук 
олими даражасига кўтарилган.

Абу Б акр ал-Калободийнинг илмий-маънавий мероси 
хакдца маълумот берган муаллифлар унинг каламига мансуб беш 
ёки олтита асар бўлганлиги хакида зикр килганлар. Ҳозирги 
маълумотларга кўра, унинг асарларидан факат иккитасигина биз- 
гача етиб келган, холос. Муаллифнинг бизнинг давримизгача етиб 
келган икки асаридан бири “Бахр ул-фавоид” («Фойдали илмлар 
денгизи») деб аталиб, бу асар “Маъоний ал-ахбор” (“Хабар 
(хадис)ларнинг маънолари”) номи билан кўпрок машхур. Ушбу 
китобда муаллиф жаноб пайгамбаримиз Мухаммад алайхиссалом- 
нинг одоб-ахлок ва тарбиявий масалаларига оид 592 хадиси ша- 
рифларини мухтасар шархдари билан бирга келтиради. Афтидан 
Абу Б акр ал-Калободий ўз илмий-ижодий фаолияти даврида

ҳадисларга бағишланган асарларни шархдашга алоҳида аҳамият 
берган. Чунончи, баъзи муаллифларниш- қайд этишларича, Абу 
Бакр ал-Калободий ҳадис илмининг султони Имом Бухорийнинг 
пайгамбаримиз Мухаммад алайхиссаломнинг ишончли ҳадислари- 
ни ўзида жам қилган “ал-Жомеъ ас-Саҳиҳ” номли асарига ҳам 
шарҳ ёзган. Шу билан бир қаторда Абу Бакр Калободийнинг но- 
мини жумлаи жаҳонга достон қилган шоҳ асари шубҳасиз “ат- 
Таъарруф ли-мазҳаб ахл ат-тасаввуф” (‘Тасаввуф ахлининг йўли 
билан танишиш”) номли асаридир. Номидан ҳам кўриниб турга- 
нидек, бу асар тасаввуфга башшланган бўлиб, илмий адабиётлар­
да қискача “ат-Таъарруф” (“Танишиш”) номи билан машхур. Бу 
асар тасаввуф илмига багишлаб араб тилида ёзилган дастлабки 
мухим китоблардан бири хисобланади. Исломий тасаввуфнинг 
дастлабки уч асрлик тарихини ўрганишда мухим манба ҳисоблан- 
ган бу асар азалдан нафақат тасаввуф тарихи, балки турли исло­
мий илмлар билан шуғулланадиган кўплаб олиму уламолар ва 
тадқиқотчиларнинг диққат эътиборини тортиб келмокда. Абу 
Бакр Калободийдан кейин яшаб фаолият кўрсатган кўплаб мута- 
саввуфлар бу асарга юксак баҳо берганлар.

“Ат-Таъарруф”нинг қимматли бир қўлёзма нусхаси Тош- 
кентда, Ўзбекистон Фанлар академиясининг Абу Райҳон Беруний 
номидаги Шаркшунослик институги хазинасида сакланади. 3154- 
V рақами остида сакданаётган ушбу қўлёзма колофонида битил- 
ган маълумотга кўра, у ҳижрий 415 (милодий 1025) йилда кўчи- 
рилган бўлиб, уни кўчирган хаттотнинг исми-шарифи кўрсатил- 
маган. Тасаввуф тарихига доир мухим манба сифатидаги бу асар 
икки марта нашр хам этилган. Жумладан, асар биринчи марта 
бундан етмиш йил муқаддам -  1933 йилда инглиз олими Артур 
Жон Арберри томонидан, I960 йилда эса Абдулхаким Махмуд 
Тоҳо Абдулбокий томонидан иккинчи бор Кдхирада чоп этилди. 
Таркибий жиҳатдан асар юкорида зикр этилган Тошкент кўлёзма- 
сига биноан мукаддима ва олтмиш уч бобдан иборат. Юкорида 
айтилганлардан аён бўлаётирки, Калободийнинг бу асари тасав­
вуф таълимоти тарихини кенг кўламда ёритадиган дастлабки ёзма 
манбалардан биридир. Бинобарин, мана шу тарздаги мухим ман- 
бани ўзбек тилига таржима килиниши тахсинга сазовордир. Бу 
гоятда мухим ва хайрли ишни амалга оширган мохир таржимон 
мархум Отакул Мавлонкулов ва шаркшунос олима Мавлуда Ота- 
кул кизининг хизматларини алоҳида таъкидлаш жоиздир. Ушбу 
асарнинг илмий асосда хар томонлама чукур ўрганиш тасаввуф

37



тарихи ва унинг назарий-ижтимоий мохиятини тўлиқ идрок эти- 
шимизда муҳим ахамиятга эгадир.

Э.Х. Зоиров (Бухоро)

МАХДУМИ АЪЗАМНИНГ “МИРЪОТ УС-САФО” 
РИСОЛАСИДА ҚАЛБ ТАЛҚИНИ

Миллий қадриятларга хурмат билан қараш -  миллатнинг 
ўзига хурмат билан қарашнинг асосий шартидир. Минт йиллар 
мобайнида шаклланган миллий кддриятларимиз хозирги даврда 
яратилган маданий-маънавий бойликлар билан қўшилиб, та- 
раққиётимизни тезлатади, гоявий ва маънавий покланишни 
таъминлашга кўмаклашади. Мустақиллик шарофати билан ўзбек 
халқи учун ўзлигини англаш, мозийни хаққоний ёритиш ва уни 
жамоатчиликка етказиш имкони туғилди. Хожагон-нақшбандия 
тарикатининг пирларидан, нақшбандия тариқати таълимотини бир 
тизимга солган, силсила ва амалиёти, шунингдек, тасаввуф 
таълимотининг энг назарий муаммолари бўйича тадқиқотлар ёзган 
мутафаккир, накшбандийликнинг ижтимоий-сиёсий таъсирини 
ортиши, кенгайиши ва тарқалишида фавқулодда саъй-харакат, 
тадбиркорлик ва қатъий иродалилик кўрсатган улуғ зот, орифий 
ишлар сохиби Саййид Ахмад ибн Мавлоно Жалолиддин Косо- 
ний, ал-Фаргоний -  Махдуми Аъзамдир (1463-1542).

Махдуми Аъзамнинг бизга қолдирган бой илмий мероси 
Ўзбекистон Республикаси Фанлар академияси Абу Райҳон Беру­
ний номидаги Шаркшунослик институгининг қўлёзмалар хазина­
сида куйидаги ракамлар остида сакланмокда: 501, 1443, 2352, 
2780, 3386, 4354, 6646, 9706, 10626, 1126012. Унинг шу фондда 
сакланаётган асарларидан бири “Миръот ус-сафо” (“Софлик 
кўзгуси»)дир.

Ушбу рисолани муаллиф куйидаги сўзлар билан бошлайди: 
Аллох Таоло ўзининг зоти ва барча етук сифатлари билан гўёки 
бир махфий хазина эди. У ўзининг борлиги, бирлиги ва буюк 
Тангри эканлигини оламга намоён килмок мақсадида барча мав- 
жудот ва одамзотни яратди. Ундан сўнг хар бир кишининг 
калбига, унинг истеъдоди микдорича ўзини зохир этди.

12 Накдлбандия гари кати га оид кўлёзмалар фихристи. Тошкент, “Мовароуннахр», 
1993.

Аллоҳ гўзалдир, у бўлганда, оламдан бирон номи нишон 
ҳам йўқ эди. У кўриниши истади ва бутун 18 минг махлуқот ва 
мавжудотларни яратди. Ўзининг шариф зотини исм ва сифатлари 
орқали 18 минг оламда зохир айлади. Демак, бутун борликдаги 
хар бир мавжудот илохий исм ва сифатларни зохир этади, унинг 
қуввати, қудратини н<шойиш қилади. Чунки, 18 минг оламдаги 
барча бор нарсалар Аллох каломида мавжуддир.

Улуг аллома ушбу рисоласида Ибн Арабийнинг “Дунё азалий 
(илохий) мавжудотнинг ойнавий акси» мавзуидаги назариясига 
шарх берилган. Махдуми Аъзам мутлоқ ва азалий мавжудотни дар- 
веш юрагининг кўзгусида инъикос этиши мумкин, деб таъкидлайди.

Хулоса килиб а11тганимизда, Махдуми Аъзам ўз асҳоблари- 
ни, мухлисларини Ҳақ йўлига даъват қилган. Улардан пок виж- 
донликни, тўгри йўлдан озмасликни ва хар хил бадкирдорликлар- 
дан ўзларини сакдашларини талаб килган. Бинобарин, олам қанча 
гўзал ва обод бўлиб, одамзод ўзида қанчалик яхши хусусиятларни 
намоён қилса, Аллохнинг иродаси рўёбга чиқаверади ва бу иш­
ларни Аллоҳ кўзхуда кўргандек кузатиб туради. Тасаввуфнинг 
асосий гояси хам шу кўзгунинг софлигини сакдаган холда уни 
хиралаштирадиган турли чирк ва губорлардан асрашдир.

С. Боймирзаева (Самарканд)

ОЙБЕКНИНГ ХОЖА АБДУХОЛИҚ ҒИЖДУВОНИЙ 
ТАЪЛИМОТИГА МУНОСАБАТИ

Шарқ фалсафаси, ислом дини ва унинг тарихи, тасаввуф 
таълимотининг чукур билимдони бўлган Ойбек ўрта асрларда 
Марказий Осиёда энг ривожланган нақшбандия тариқатининг 
гоявий йўналишини тушунтириб беришга харакат қилади. Олим 
бу хусусда буюк шоир ва мутафаккир Алишер Навоий ижодига 
багишланган “Навоийнинг дунёкараши масаласига доир'’ номли 
маколасида фикр юритади. Олим Навоийнинг хар бир достони 
асосида оламшумул идеаллар ётиши, бу идеаллар устида хамма 
замонларнинг порлок заколари ишланганлиги, улар учун кураш- 
ганлигини таъкидлайди.

Навоийнинг диний-исломий, фалсафий карашлари хакида 
сўз юритар экан, олим шундай ёзади: “Маълум бир туркум маса- 
лалар борки, шоир ўз газалларида ва достонларида у масалаларга 
доимо кайтиб келади, улар устида фикр юритади. Бу масалалар- 
нинг мохияти нимадан иборат? Бу масалалар худонинг ва дунё-

нинг моҳияти, энг сўнгги ҳақиқат масаласи, одам аклининг таниш 
қобилияти, дин ва этика масалаларидир”13.

Ойбек Хожа Абдухолиқ Ғиждувонийнинг “Дил ба ёру даст 
ба кор" концепциясини Навоий ижоди мисолида шундай тушун­
тиради: “Навоий руҳ билан моддани, тан билан жонни келишти- 
ришга интилади. Навоийча, тансиз жоннинг ёки жонсиз таннинг 
мавжуд бўлиши мумкин эмас”. Ойбек руҳ “ёр” сари, яьни комил- 
лик, гўзаллик, идеал сари интилган пайтда тан ҳалол меҳнат би­
лан покланиб, унга ёрдам бермоги лозим, деган фикрни илгари 
суради. “Руҳ” деганда олим қалб ва акдни, “тан” деганда эса 
меҳнат қилувчи қўлларни назарда тутади.

Шу тариқа худосизлик, атеистик тарғибот авж олган даврда 
Ойбек тасаввуф, хусусан, накдлбандия таълимотига доир тушунча 
ва қизиқишларини Алишер Навоий ижоди имкониятларидан фой- 
даланиб баён эта олди. Бинобарин, ўша давр ҳукмрон мафкураси 
куч-қудратини назарда тутганда, олимнинг тасаввуф соҳасида 
фикр юритиш учун бошқа имконияти йўқ эди.

С. Рафчддинов (Тошкент)

Ш АЙХ АҲМАД БУХОРИЙ ВА УНИНГ 
“МАСЛАК УЛ-ОРИФИН” АСАРИ

Хожа Абдухолик Гиждувонийнинг шариат ва тариқатга оид 
фикрлари, инсон ва унинг камолотига доир нозик, хикматли 
сўзлари вафотидан кейин ўнлаб мугасаввуфлар томонидан жамлан- 
ди ва шархданди. Накдлбандия ва унинг вакиллари хакида сўз юри- 
тилган аксар манбаларда деярли Хожа Абдухолик Ғиждувоний тил­
га олинади. Шундай манбалардан бири форс тилида ёзилган, лекин 
диёримизда ҳали тадкик килинмаган, таржима ва нашр бўлмаган 
Шайх Ахмад Бухорийнинг “Маслак ул-орифин” (“Орифлар масла­
ги”) китобидир. Ўзбекистон Фанлар академияси Абу Райҳон Беру­
ний номидаги Шаркшунослик институт ида асарнинг ўнлаб 
қўлёзмалари мавжуд14. Бу манба хдқида немис шаркшунос олими 
Юрген Паул мухтасар маълумот бериб ўтган15.

13 Ойбек. Асарлар. X томлик. IX-т. -  Тошкент, 1974. -  122-бет.
14 Қўлёзма рақамлари: 11683-П, 11661-1, Р 10144, Р 11284-1, 10918, Р 5435, 
Р 4810-3, Р  515, Р  1676-1, Р  3791, Р  4810-Ш , Р  1546-1, Р  5392 -П, Р 11284-1, 
Р 10918.
15 Юрген Паул.. Маслак ал-арифин: один документ к ранней истории хваждаган- 
накшбандийа. Суфизм в Центральной Азии (зарубежные исследования). Санкт- 
Петербург. 2001, С. 200-210.

“Маслак ул-орифин” хожагон-нақшбандия тариқати ҳақида- 
ги қадимии илк манбалардан ҳисобланади. У Баҳоуддин Нақш- 
банд вафотидан сал олдин, тахминан XIV асрнинг биринчи ярми- 
да ёзилган16. Дарҳақиқат, 10144 рақамли қўлёзмани кўздан кечир- 
ганимизда, у Мулло Қурбон Самарқандий томонидан 859 хижрий 
(1353 милодий) йилда кўчирилганлиги маълум бўлди. Асарнинг 
хожагон-нақшбандия тарихи ҳақидаги қадимий манба эканлигини 
америкалик тасаввуфшунос олим Девин Диуис ҳам мақоласида 
таъкидлаб ўтган17.

Асар муаллифи Шайх Муҳаммад бин Аҳмад Бухорий 
ҳақида тўлиқ маълумотга эга эмасмиз. Муқадцимада, ўзининг 
таъкидлашича, ёшлигида хожагон тариқатига қизиққан, аввало 
отасининг тарбиясини олган, кейинроқ у хожагон тариқатининг 
машхур шайхи Хожа Сулаймоннинг халифаси -  «Саъд ул-милла- 
ти вад-дин» унвонли шайхга қўл бериб, ўзи ҳам шайхлик даража­
сига кўтарилган. Асар муқаддима ва 23 бобдан иборат бўлиб, ҳар 
бир бобда тасаввуфнинг бирор масаласи ёритилади. Масалан, I 
боб «Тавба ва унинг шартлари», X боб «Нафс сифатларининг 
баёни», XIX боб «Ихлос ва риё баёни» ва қоказо. Муаллиф хар 
бир бобга доир Абдухолик, Ғиждувонийнинг фикрлари, унга бе­
рилган саволларга жавобларни келтириб, ўзининг нуқтаи назари- 
ни ҳам ифодалайди.

Асар насрда ёзилган, айрим ўринларда шеърий байтлар 
келтирилади. Унинг мутолаасидан куйидаги хулосага келишимиз 
мумкин: 1. Хожагон тариқати суннат -  шариатга мувофиқ бўлиб, 
солик одоблари Қуръон ва ҳадисга асосланади. 2. Илоҳий ишқ ва 
муҳаббат мавзуси Қуръон ҳакиқатлари ва Ш арқ тасаввуф тажри- 
балари асосида ёритилади. 3. Боблар ичида «Масъала» сарлавҳа- 
си остида ўша бобга тегишли бирор нозик савол ўртага ташлана- 
ди ва Ғиждувонийнинг жавоби келтирилади. 4. Муаллифнинг 
фикр-қарашлари баён услуби ва шеърий маҳорати ҳам алоҳида 
тадқиқотни талаб қилади.

Ғиждувоний тасаввуфнинг ҳар бир масаласига устозларидан 
олган билими, тажрибаси ва амалий фаолиятидан келиб чикиб 
ёндошади. Масалан, нафси аммора ҳақида гапирар экан, пайғам- 
бар алайхиссаломнинг: «Биз кичик жиҳоддан қайтдик, энди катта

16 Юрген Паул.. Маслак ал-арифин: один документ к ранней истории хваждаган- 
накшбандийа. Суфизм в Центральной Азии (зарубежные исследования). Санкт- 
Петербург. 2001, 202-бет.
17 Мазкур мақола. 224-бет.

жиҳодга -  нафс билан курашишга тайёрланайлик», деган ҳадиси- 
ни дал ил кллиб шундай дейди: «Жанг учун қурол-яроқ керак, 
куролсиз уруш килиб бўлмайди. Нафс билан уч хил курол оркали 
кураш олиб борилади. Булар: очлик киличи, сукут (хомушлик) 
пичоғи ва танҳолик найзаси. Толиб учун нафсга голиб келишдан 
улуғ неъмат йўк- Бу саодат ҳеч кимга насиб килмага!!, факат бу 
сулук эранларига насиб килди. Улар шу йўл оркали парвариш 
топдилар» деб хожагон тариқатидаги кишиларни мақтайди.

Ғиждувоний «Қалб муҳаббати -  ибодатдир» дейди ва уни 
учга бўлади: банданинг Аллоҳни дўст тутиши, Аллохнинг банда- 
ни дўст тугиши ва Аллоҳ дўстлари -  валийларни дўст тутиш.

Умуман, бу китобдаги ҳар бир мавзунинг шархданиши ва 
бирор масалага Ғиждувонийнинг муносабати ўзига хос, асосли 
ҳикматли сўзлар билан ифодаланган. Муаллифнинг шеърий пар- 
чалари ва хулосалари асарнинг илмий кимматини оширган. Гиж­
дувонийнинг ўз асарларидаги фикрлари билан «Маслак ул-ори- 
фин»даги карашлари ўртасида ҳамоҳанг ва муштараклик яккол 
кўзга ташланади. Уларни мукояса килиб ўрганиш ва хулосалаш 
Ғиждувонийнинг адабий мухити, ирфоний карашлари ва тафаккур 
тарзига баҳо беришда олимларимизга якиндан ёрдам беради.

Э. Очилов (Тошкент) 

АБДУХОЛИК ҒИЖДУВОНИЙ РУБОИЙЛАРИ

Тасаввуф бошиданок шеьрият билан бакамти ривожланди. 
Шеър ва мусиқанинг инсон рухиятига кучли таъсирини пайқаган 
сўфийлар самоъ (арабча: эшитиш) мажлисларини уюштириб, кў- 
шик ва раке базмини ташкил этганлар. Самоъ мажлисининг, айни 
пайтда, тасаввуф адабиётининг хам асосчиларидан деб хисоблан- 
ган машхур шайх Абусаид Абулхайр (967-1049) бундай сўфиёна 
йигинларни кизитиш учун дастлаб ишку мухаббат мавзуидаги 
халк тўртликларидан фойдаланган бўлса, кейинчалик ўзи хам 
рубоийлар ижод килиб, уларда сўфийлик таълимоти асосларини 
баён этган. Унга эргашган Абулҳасан Ҳаракони, Абдуллох Ансо- 
рий, Ахмад Ғаззолий, Ахмад Яссавий, Абдухолик Ғиждувоний, 
Сулаймон Боқирғоний, Абулмажид Саноий, Нажмиддин Кубро, 
Сайфиддин Бохарзий, Маждиддин Багдодий, Фаридиддин Аттор, 
Жалолиддин Румий, Пахлавон Махмуд, Абулвафо Хоразмий, 
Бахоуддин Накшбанд каби кўплаб тарикат пирлари ва шайхлари

бу анъанани ривожлантириб, янада мустахдсамлаганлар. Улар шеъ- 
риятнинг бошқа жанрларида ҳам қалам тебратган (масалан, газ ал, 
қитъа, ҳикмат, маснавийлар ёзганлар) бўлишларига қарамай, 
ижодларининг асосий қисмини рубоий ташкил этади. Бу жанр- 
нинг ихчам ва сиқиклиги, оммавий ва таъсирчанлиги, имконият- 
ларининг кенглиги сўфиёна гоя ва қарашларни таргиб этиш учун 
қўл келган. Шайх-шоирлар уни ўз таьлимотларининг асосларини 
тушунтириш ва кенг халқ орасига ёйиш учун восита килиб олиш 
билан рубоийни сўз санъатининг довругдор жанрларвдан бирига 
айлантирдилар. Чунки тасаввуф пайдо бўлгунга қадар рубоий 
асосан халқ огзаки ижодининг етакчи жанрларидан бир бўлиб, 
унда фалсафийликнинг чуқурлашуви тасаввуфий гояларнинг иш- 
ланиши билан боглиқ.

Абдухолик Ғиждувоний ҳам тасаввуфий рисолаларидан 
ташқари, гўзал сўфиёна рубоийлар ижодкори сифатида маълум ва 
машҳур. Лекин авлиё шоирнинг бадиий ижод намуналари бизгача 
деярли етиб келмаган. 1953 йили Теҳронда чоп этилган «Рубоий- 
нома» тўпламидан унинг 8 та рубоийси ўрин олган. Буюк ватан- 
дошимизнинг 1993 йили Тошкентда босилиб чиккан «Васиятно­
ма» асари муқаддимасида эса 4 та рубоийси берилган. Бу рубоий­
лар М. Ҳасаний ва Г. Музаффар кизининг «Хожаи жаҳон -  Хожа 
Абдухолик Ғиждувоний» (Тошкент, 1994) ҳамда С.С. Бухорий­
нинг «Дилда ёр» (Тошкент, 1993) китобларида ҳам мавжуд. Маз­
кур рубоийлардан самоъга багишланган иккитаси тасаввуфга оид 
бошқа адабиётларда ҳам учрайди. Яқинда нашр қилинган М. Ҳа- 
саний ва К. Қиличевлар каламига мансуб «Ғиждувоний илм 
ахдлари хотирасида» рисоласида ҳам унинг 5 та рубоийси насрий 
таржимаси билан келтирилган. Улардан 2 тасини биз бошқа ман­
баларда учратмаган эдик. М. Ҳасаний ва М. Раззоқоваларнинг 
«Ўзбекистон адабиёти ва санъати» ҳафтаномасида босилган «Улуг 
донишманд» маколасида (2003 йил 3 октябрь) унинг Бухоро 
тўғрисидаги бир рубоийсига дуч келдик. Шундай килиб, изла- 
нишлар натижасида Хожа Абдухолик Ғиждувонийга нисбат бе­
рилган 15 та рубоийни аникдашга муваффак бўлдик. Бу рубоий- 
ларни ўз арузий вазнида таржима килиб, 12 тасини «Ўзбекистон 
адабиёти ва санъати» ҳафтаномасида (2003 йил 23 май) эьлон 
килдик. Улар мусулмон Шаркдда машҳур тарикат шайхининг 
шеърий салоҳияти ҳам юксаклиги, манаман деган сўз санъаткор- 
лари муқобилига қўядиган рубоийлар яратганлигини кўрсатади.

Чунончи:
Гар дар дилат аз касс шикоят бошаб,
Дарди дили ту аз ў багоят бош ад,
Зинҳор ба интиқом машғул машав,
Бадро бадии хеш кифоят бошад.

Мазмуни:
Гар бир кишидан дилда шикоят бўлгай,
Дил оғриғи ундан бениҳоят бўлгай.
Ҳеч ўйлама интиқом олишни, чунки 
Ёмонга ёмонлиги кифоят бўлгай.

Бу рубоий ҳам панд-насиҳат, ҳам фалсафий, ҳам диний, 
ҳам тасаввуфий, хуллас, бир неча маъно талқинига эга. Биринчи- 
дан, бирор киши сенинг кўнглингни оғритса, бундан беҳад изти- 
роб чексанг-да, сира ундан ўч олишни ўйлама, зеро, ёмонга ёмон- 
лигининг ўзи етарли жазодир, деб насиҳат қилинмокда. Иккинчи- 
дан, ёмоннинг ёмон бўлиб яратилганлигининг ўзи унга бир умр- 
лик жазодир. Ҳарчанд уринма, сен унга бундан ортиқ жазо бе- 
ролмайсан, деб фалсафий хулоса чиқарилган. Учинчидан, яхши­
лик ҳам, ёмонлик ҳам Худодан. Ёмон ёмонлигига бориб, ўз 
ҳаддини билмай сени ранжитибдими, сен яхши бўлсанг, яхшили- 
гингча қол-да, унга тенг бўлма -  ёмонликка ёмонлик қайтаришни 
ўйлама. Бу икки жиҳатдан ўзини окдайди: аввало, сен ёмонга 
тенг бўласан, қолаверса, илоҳий амрларга қарши борасан. 
Тўртинчидан, мўмин кишида кек-адоват бўлмаслиги керак, ўч 
олиш -  шайтоннинг иши. Бинобарин, бировдан ўч олишга 
чоғланган одам бир лаҳза бўлса-да, шайтон васвасасига учган 
бўлади. Шайтон васвасасига учиш эса иймоннинг сустлигидан 
дарак беради. Бешинчидан, тасаввуфда бировга жабру жафо 
қилиш, бирор кимсани ранжитиш таомили йўқ. Сўфий ҳар қанча 
қайғу-азоб бўлса, ўзи чекиши, барча таъна-маломатларга сабр 
этиши, каҳру ғазабини ичига ютиб, одамларга очиқ чеҳра билан 
боқиши, мулойим муомала қилиши, яхши муносабатда бўлиши 
лозим. Бировдан ўч олиш у ёкда турсин, ундан шикоят қилиш 
ҳам тариқат ахдига ёт. Олтинчидан, халқ орасида яхшиликка ях­
шилик -  ҳамманинг иши, ёмонликка яхшилик -  мард кишининг 
иши деган улуг бир ҳикмат асрлар давомида яшаб келади. Демак, 
ёмонликка ёмонлик билан жавоб берган кишининг оддий одам- 
лардан фарқи йўқ, у олиҳимматлиликни даъво қилмаса ҳам, 
ўзимни баркамол инсон деб ҳисобламаса ҳам бўлади. Ва, ниҳоят, 
еттинчидан, рубоийнинг асл мазмун-моҳияти шундаки, ёмонликка

ёмонлик қайтаришни ўйлаган киши том маънодаги яхши одам 
эмас, унинг табиатида кайсидир даражада ёмонлик уруғлари мав­
жуд ва бировнинг баҳонасида у юзага қалқиб чиқаяпти.

Кўриниб турибдики, биргина рубоий бир неча талқинларга 
асос бераяпти. Бу унинг бадиий юксаклиги, мазмунининг чукур ва 
серқирралигидан. Айни пайтда, рубоий жуда содда ва равон бир 
услубда ёзилган. Унинг мазмунини тушунишда сира қийналмай- 
сиз. Буюк сўз усталари теран фикрни ҳамиша ана шундай содда 
усулда ифодалайдилар. Бу -  донишмандликнинг олий кўриниши.

Маълум бўладики, Хожа Абдухолик Ғиждувоний каламига 
мансуб рубоийларни тасаввуф шайхининг ўз гоялари талкинига 
багишланган сўфиёна рубоийлари сифатидагига эмас, балки сўз 
санъатининг бадиий баркамол намуналари тарзида ҳам ўрганиш 
мумкин. Чунки бу рубоийларда тасаввуф таълимотининг назарий 
коидалари ифодаси билан бир каторда, ишку инсонийлик таран- 
нумини ҳам кўрамиз. Бинобарин, шайх-шоирнинг адабий мероси 
тўла топилса, у ўзбек мумтоз адабиёти хазинасига муносиб ҳисса 
бўлиб кўшилиши шубҳасиз.

